
Editorial
  

 Lia Menon Ministru no Prezidente 
CA-FDCH

Maluk lee na’in boletín FDCH ne’ebé mak ami 
hahí, boletín ofisiál FDCH nian iha mudansa 
uitoan ba publikasaun tanba antes ne’e ita pro-

dus kada timestre maibé ita muda ba fali semstre ne’ebé 
sei publika informasaun informativu kona-ba dezen-
volvimentu rekursus umanus  durante fulan neen nian.
 
FDCH kontinua implementa programa prinsipál haat (4) 
ne’ebé mak  existe to’o ohin loron mak Formasaun Profi-
sionál, Formasaun Téknika, Bolsa Estudu no Boa Gover-
nasaun no Jestaun Institusional, husi programa sira  ne’e 
benefisia ona timoroan rihun ba rihun iha setór oin-oin.

Iha boletín edisaun ne’e ami públika informasaun oin-oin 
liga ho atividade servisu sira ne’ebé realiza, hahú husi pro-
grama Bolsa estudu iha rai-laran, hahú husi Bolsa Hakbi’it, 
Bolsa Parsiál ne’ebé koloka ona bolseiru sira hala’o sira nia 
estudu iha universidade públika mak Universidade Na-
cional Timor Lorosa’e (UNTL) no Institutu públiku  hane-
san Politécnico de Betano (IPB) nomós ba Universidade 
Privada no Institutu Privadu sira ne’ebé hetan ona akred-
itasaun. Bolsa estudu ba rai-li’ur hanesan bolsa estudu 
Méritu ba públiku no bolsa estudu ba dosente sira hosi 
universidade privada no institutu privadu ne’ebé sei kon-
tinua sira ninia estudu iha rai-li’ur mak Portugal, Brasil.

 Aliénde ne’e públika mós informasaun prinsipál sira hanesan 
Avaliasaun servisu FDCH, Estabelese akordu kooperasaun ho 
Embaixada Amerika hodi apoiu parsiál ba bolsa estudu Ful-
bright, estabelese akordu téknika ho universidade sira iha In-
donézia, Lansamentu ba Rezultadu estudu avaliasaun progresu 
serbisu FDCH 2015-2020 no informasaun importante seluk.

Aproveita momentu ida ne’e, hakarak mós hato’o  ami 
nia agradesimentu ba lee na’in sira ne’ebé konsege fó ona 
minutu balun hodi le’e informasaun ne’ebé divulga hosi 
Boletín FDCH nian ne’e. Redasaun mós agradese ba par-
te hotu iha sekretariadu Tékniku FDCH ne’ebé kontribui 
direita no indireita ba produsaun boletín edisaun ida ne’e.
Nudár umanu, redasaun rekoñese katak boletín ne’e sei 
dook hosi perfeitu no agradese tebes ba kritika no sujes-
taun ne’ebé mai hosi lee na’in sira. Obrigadu Barak.

Lia Menon DE-FDCH

Mensajen PM Taur Matan Ruak  ba
Bolseiru sira

Oan Ki’ak Regina Orgullu Hetan Bolsa 

Estudu Hakbiit

Asina Nota Entendimentu 
no halo Negosiasaun ho Universidade sira

iha Indonezia

Taxa Ezekusaun Orsamentu  FDCH 
Janeiru-Junu 2023

EDITORIAL 



 

Maluk lee-na’in boletín Fundo de Desenvolvimento do Capital Humano 
(FDCH), ita la sente, ita tama ona ba mandatu ikus VIII Governu Konsti-
tusionál nian, durante mandatu servisu barak mak implementa ona liu-

liu iha dezenvolvimentu rekursu umanu, iha area formasaun, kapasitasaun no bol-
sa estudu ba foin-sa’e timoroan sira, maske iha mandatu ne’e hasoru dezafiu oin-oin.

Programa Governu Konstitusionál daualuk (VIII) liuhusi Ministériu ne’ebé ha’u lid-
era, fó atensaun ida maka’as tebes ba kapasitasaun rekursu umanu ho kualidade, 
hodi garante moris- di’ak ba povu no nasaun,  ho nune’e, iha ha’u-nia mandatu tinan 
2018-2023 nu’udar Ministru Ensinu Superiór Siénsia no Kultura no nu’udar Prezi-
dente Konsellu Administrasaun ba FDCH tau importánsia ba FDCH liuhusi ninia 
programa haat (4) hanesan, Formasaun Profisionál ne’ebé benefisia benefisiáriu ha-
mutuk 13.586, Formasaun Téknika ho benfisiáriu 10.473  Bolsa Estudu ho nia bene-
fisiáriu 5.570 no Tipu Formasaun seluk ho ninia benefisiáriu hamutuk  7.663 nune’e, 
totál benefisiáriu ba programa haat ne’e, hamutuk 37.292, feto 13.014 no Mane 24.278.

Ita atribui bolsa oin-oin hahú kedas husi Bolsa Estudu Hakbiit, Bolsa Parsiál, Bolsa Méritu  Bol-
sa ba Dosente, Bolsa ba Médiku espesialista sira,  hodi  kontinua  sira-nia estudu iha universi-
dade sira iha rai-laran no universidade sira iha  país hanesan iha Portugál Brazil, Kuba no Fiji.

Iha programa formasaun nian FDCH finansia programa formasaun oin-oin, hahú 
husi formasaun públiku enjerál, formasaun ba funsionáriu públiku sira, tuir nesesi-
dade instituisaun ida-idak nian hodi mellora servisu sira iha administrasaun públi-
ku, benefisiáriu ba programa formasaun ba públiku timoroan ne’ebé la’os funsionáriu 
públiku hamutuk 11.189, no formasaun ba funsionáriu públiku ho benefisiáriu ha-
mutuk 2.397 nune’e, totál benefisiáriu ba programa formasaun profisionál ba fun-
sionáriu públiku no públiku enjerál hamutuk 13.586, ne’ebé ho nível oin-oin.
 
Programa sira-ne’e hotu, ita implementa tanba Governu ida-ne’e tau prioridade ida aas tebes  
ba dezenvolvimentu rekursu umanu, ha’u dezeja ba Governu foun ne’ebé mai, atu kontinua 
tau importánsia ba programa sira ne’ebé iha ona, no bele alarga tan programa sira ne’e hodi 
bele fó benefísiu ba ita-nia povu no nasaun, ha’u sempre halo komparasaun ba planu forma-
saun no kapasitasaun, hanesan korida ka halai taru entrega aitonka estafeta, ne’e dehan katak, 
Governu ida hahú kaer hodi la’o uitoan ba oin no sei entrega ba Governu seluk tuirmai, hodi 
kontinua la’o to’o nia rohan tuir meta ne’ebé defini tiha ona. Buat sira hotu ne’e atu dehan ba 
imi katak, ne’e mak  asuntu importante no prioridade Estadu nian, no la’ós de’it Governu nian.

Ikus liu nu’udar Ministru Ensinu Superiór Siénsia no Kultura, no Prezidente Kon-
sellu Administrasaun ba FDCH ha’u hato’o mós ha’u-nia agradesementu no lou-
vável tebes ba servisu hamutuk no kooperasaun di’ak ne’ebé durante ne’e Diretór 
Ezekutivu FDCH, Dr. Cristóvão dos Reis ho ninia estrutura, hahú husi Diretór Nasi-
onál, Xefe Departamentu no funsionáriu hotu ninia servisu-di’ak hodi apoiu no im-
plementa servisu sira durante ha’u-nia mandatu la’o ho di’ak tebes.  Obrigadu barak

S.E. Sr. Longuinhos dos Santos M.M
Presidente do CA-FDCH e

Ministro do Ensino Superior, Ciência e Cultura - MESCC

Lia-Menon

Sr. Longuinhos dos Santos M.M
Presidente do CA-FDCH e
Ministro do Ensino Superior, 
Ciência e Cultura - MESCC

Cristóvão dos Reis Ph.D.
Diretor Executivo do FDCH

Uluk nana’in hakarak hato’o kumprimenta ba lee na’in sira liu hosi  
informasaun ne’ebé  públika iha boletín Fundu Dezenvolvimentu 
Kapitál Umanu (FDCH) nian, espera  katak Ita-boot sira nafatin 

ho  kondisaun ne’ebé di’ak  no saudável hodi hala’o atividade loro-loron. 
Ita hotu-hotu hatene katak dezenvolvimentu rekursus umanus importante tebes ba 
Nasaun Timor-Leste  ne’ebé sei joven, ho nune’e ita nia governu kontinua fó  importansia 
hodi investe maka’as iha parte edukasaun  hodi fó kontribui ba prosperidade 
nasaun nian haktuir Planu Estratéjiku Dezenvolvimentu Nasionál (PEDN).
 
Haktuir Decreto-Lei N.º 79 /2022 de 9 de Novembro Primeira Alterasaun 
ba Decreto-Lei n.º 13/2020, de 15 de abril, Regulamento do Fundo 
de Desenvolvimento do Capital Humano,  FDCH ho ninia   objetivu  
prinsipál sira mak hanesan asegura jestaun finanseira  ba  investimentu 
públiku  iha  área formasaun no dezenvolvimentu rekursu umanu nasionál.

Ho nune’e, FDCH mai ho programa prinsipál haat (4) hanesan; 1)Formasaun 
profisionál ne’ebé ho nia objetivu maka atu eleva abilidade juventude sira hodi 
bele responde ba merkadu traballu nian; 2) Formasaun Téknika, foka liu ba 
kapasitasaun funsionáriu públiku hodi hadi’a di’ak liu-tan sira nia prestasaun 
servisu; 3)Bolsa Estudu programa ne’e ho objetivu atu aumenta koñesimentu no 
abillidade akadémika hodi kontribui ba dezenvolvimentu ekonómiku nasaun; 4) 
Tipu formasaun seluk ne’ebé fó apoiu ba estájiu profisionál, peskiza no fiskalizasaun.

Iha semestre ida ne’e servisu barak mak FDCH implementa ona hanesan programa 
Bolsa Hakbi’it no Bolsa Parsiál iha rai-laran, koloka ona bolseiru sira ne’e ba 
universidade públika mak Universidade Nacional Timor Lorosa’e (UNTL) no 
Institutu públiku  hanesan Politécnico de Betano (IPB) nomós ba Universidade 
Privada no Institutu Privadu sira ne’ebé hetan ona akreditasaun. FDCH implemta 
mós programa bolsa estudu ba rai-li’ur hanesan bolsa estudu Méritu ba públiku 
no bolsa estudu ba dosente sira hosi universidade privada no institutu privadu 
ne’ebé sei kontinua sira ninia estudu iha rai-li’ur mak Portugal no Brasil.
 
Aliénde ne’e iha mós servisu seluk ne’ebé ita realiza mak Estabelese Akordu 
Kooperasaun  ba Asuntu Edukasaun ho Estados Unidos Amerika hodi apoiu parsiál 
ba programa bolsa estudu Fulbright ne’ebé sei benefisia timoroan sira ba hala’o estudu 
iha Estadus Unidos de America, Etabelese mós akordu tékniku ho President University 
Indonézia no nafatin mantein komunikasaun ho instituisaun sira seluk hodi estabelese 
kooperasaun nune’e bele apoiu ba dezenvolvimentu rekursus umanus ita nia nasaun.
 
Atu taka, ha’u dezeju ita-boot sira atu akompaña no lee nafatin informasaun 
informativa sira ne’ebé média FDCH nian fó sai liu hosi boletín ida-ne’e, 
kona-ba progresu dezenvolvimentu rekursu umanu iha ita nia nasaun, 
nune’e habelar tan informasaun ne’e ba sira seluk. Muito Obrigadu. 

Lia-Menon

Cristóvão dos Reis, Ph.D.
Diretor Executivo do 

FDCH - MESCC

Avaliasaun ba Servisu FDCH 
Aprezenta Planu Trimestre Dahuluk 

2023

Sekretáriadu Tékniku Fundo de Desenvolvimento do Capital Humano realiza 
enkontru Avaliasaun servisu 2022 no aprezenta planu trimestre dahuluk 
(Janeiru-Marsu 2023), iha salaun Novo Turismo, Lecidere, 6 Janeiru 2023.

Objetivu hosi enkontru ne’e atu halo avaliasaun ba dezafiu ka osbtákulo 
ne’ebé kada Diresaun Nasionál enfrenta iha tinan 2022, no aprezenta planu 
servisu diresaun ida-idak ba trimestre dahuluk janeiru-marsu tinan 2023.

Enkontru avaliasaun anual ne’e dirije hosi Diretór Ezekutivu FDCH, Dr. 
Cristovão Dos Reis, ne’ebé akompaña husi Diretór Nasionál sira no hetan 
partisipasaun másimu husi funsionáriu sira ne’ebé hala’o servisu iha Sekretariadu 
Tékniku Fundo de Desenvolvimento do Capital Humano (ST-FDCH).

Iha intervensaun Diretór Ezekutivu FDCH, Dr. Cristóvão dos Reis apresia no agradese 
ba servisu di’ak, kolaborasaun husi funsionáriu hot-hotu nian tanba iha tinan ne’e 
ezekusaun Orsamentu FDCH atinje persentajen ida di’ak tebes, 98.5% kompara ho 
tinan sira anterior, maske nune’e husu nafatin ba funsionáriu hot-hotu iha ST-FDCH, 
atu kontinua servisu iha ekipa no armoniza servisu entre Diresaun nasionál lima ne’ebé 
ohin loron ejiste iha FDCH nune’e bele atinje metas no ezekusaun orsamentu tuir 
planu no programa ne’ebé ajusta ona iha orsamentu livru 6 FDCH nian iha tinan 2023. 

Durante enkontru Diretór Nasionál kada diresaun iha ST FDCH halo aprezentasaun kona-
ba progresu servisu sira ne’ebé atinje ona, planu servisu primeiru trimestre 2023 nian no 
aprezenta mós dezafiu no obstaklu sira ne’ebé diresaun ida-idak enfrenta iha tinan 2022. 

PM TAUR MATAN RUAK 
HUSU BOLSEIRU SIRA ESTUDA TO’O DUKUR 

NO MATE IHA LIVRU LETEN

Fundo de Desenvolvimento do Capital Hu-
mano (FDCH), markatan istória foun ida 
iha tinan ida ne’e, liu-liu iha implementa-

saun programa bolsa estudu ba sidadaun timoro-
an sira hodi kontinua sira ninia estudu iha banku 
ensinu superior iha rai-laran, iha area oi-oin.

Iha loron tersa-feira 4 Abril sai hanesan loron istóriku 
ba FDCH, basa Xefe VIII Governu Konstitusional Sua 
Exelensia, Pimeiru Ministru, Jeneral Taur Matak Ruak 
akompaña husi membru Governu sira hanesan Min-
istru Ensinu Superior, Siénsia no Kultura (MESCC) 
no Prezidente Konsellu Administrasaun Fundo de 
Desenvolvimento do Capital Humano (CA-FDCH), 
Sr. Longuinhos dos Santos, Ministru Asuntu Kom-
batentes Libertasaun Nasionál, Sr. Júlio Meta Mali no 
Sekretáriu Estadu Arte no Kultura, Sr. Teófilo Caldas 
partisipa iha Serimónia Benvindu no asina kontratu 
simbolika ho Bolseiru Bolsa Hakbiit no Bolsa Parsiál 
tinan akadémika 2023, iha Centro Convenções de Dili.

Primeiru Ministru Jeneral Taur Matak Ruak iha ninia 
diskursu husu ba Bolseiru sira atu aproveita maximu 
oportunidade ne’e tanba oportunidade ne’e mai 
dala ida de’it no sei la mai dala rua , nune’e hanesan 
mós ita mate dala ida deit no nunka mate dala rua.

Aliende ne’e mós Primeiru Ministru hato’o agradese ba 
Minustru Ensinu Superior, Si’ensia no Kultura nia es-
forsu ba promove programa rua ne’e no agradese mós 
ba Diretór Ezekutivo FDCH ba apoiu ida ne’e no espera 
katak  iha tempu oin mai bele haboot liután tanba iha 
ema barak nia oan sira hakarak eskola maibe laiha kbiit.

“Programa ida ne’e importante loos i ha’u espe-
ra katak governu tuir mai bele habo’ot liután tan-
ba ita bele hetan iha aldeia ida ki’ik liu no izola-
du liu iha foho leten ne’eba nia oan aban bainrua 
bele sai Prezidnete ka Primeiru Ministru,” ha-
tete Primeiru Ministru General Taur Matan Ruak.

Primeiru Ministru husik hela mensajen ba bolsieru 
sira atu estuda no konsentra ba sira ninia estudu .

 “Estuda, Estuda, Estuda, Dukur no Mate iha Livru 
nia Leten” no labele lakon imi nia tempu ba Facebook 
no Whatsapp tanba ida ne’e la determina imi nia 
futuru, tanba ema dehan “time is Life no time is 
money” tempu ne’e moris no tempu ne’e osan mean 
o lakon minutu ida nia liu ona no sei larekoopera 
ona, tanba ne’e hau nia oan sira, favor ida aproveita 
tenpu konsentra ba imi nia edukasaun no formasaun.

Diretór Ezekutivu FDCH, Dr. Cristóvão dos Reis 
iha nia diskursu hatete durante FDCH implementa 
programa bolsa estudu hakbiit, ba sidadaun 
timoroan hotu iha direitu hanesan hodi bele asesu 
ba ensinu superiór sira iha rai-laran liuliu ba sira 
ne’ebé mai husi família ho situasaun vulneravel 
(kbiit-laek), hamutuk 3,333 benefisiarius inklui sira 
ne’ebé ohin loron partisipa iha serimonia ida ne’e. 

FDCH asina ona akordu kooperasaun ho instituisaun 
ensinu superiór privadu no públiku sira hamutuk 
14 ba bolseiru hodi hala’o sira nia estudu. Bolsa 
hakbi’it ne’e ba deit nível Diploma III no lisensiatura.

Liu hosi prosesu selesaun, bolsa hakbiit selesionadu 
ba tinan 2023 hamutuk 1.460. Halo selesaun liuhusi 
Ministériu Ensinu Superiór, Siénsia no Kultura 
hamutuk 323 nune’e ba UNTL hamutuk 283 no ba 
Instituto Politécnico de Betano (IPB) hamutuk 40.

Liu husi FDCH totál hamutuk 1,137 ba institusões 
privadas sira. Iha loron 14 to’o loron 30 fulan 
novembru 2022. Sekretariadu tékniku- FDCH halo 
sosializasaun kona-ba baze legal no kriterius ba prosesu 
rekrutamentu iha munisipiu 13 inklui RAEOA liu 
hosi autoridade lokál sira mak hanesan adminitradór 
postu, xefe suku nomos diretores eskola sekundaria.

Nune’e iha loron 6 to’o 14 fulan Fevereiru tinan 
2023 realiza prosesu inskrisaun ba bolsa hakbi’it iha 
munisípiu hotu inklui RAEOA. Totál kandidatus 
hamutuk 5,103 mak halo inskrisaun kompostu 
husi feto hamutuk 3,232 no mane hamutuk 1,871. 

Ekipa Jurí halo Avaliasaun ba bolsa hakbi’it ho bolsa 
parsial legalmente hetan nomeasaun hosi Ministru 
Ensinu Superior, Ciencia no Kultura nomós hanesan 

Presidente Konselu Administrasaun ba FDCH, 
nune’e mos molok atu publika lista admitidus hetan 
aprovasaun hosi Presidente Konsellu Administrasaun 
ba FDCH ne’ebé hola responsabilidade maxima. 

Nune’e totál admitidu kada munisipiu mak hanesan 
: Aileu 78, feto 36 Mane 42, Ainaro 61 feto 26 mane 
35, Atauro 61 feto 32 mane 29, Baucau 110 mane 58 
feto 52, Bobonaro 87 mane 63 feto 24, Covalima 79 
feto 30 mane 49, Dili 127 feto 37 mane 90, Ermera 
128 fet 56 mane 72, Lautem 71 feto 25 mane 46, 
Liquiça 58 feto 18 mane 40, Manatuto 72 feto 27 
mane 45, Manufahi 75 feto 29 mane 46, RAEOA 60 
feto 30 mane 30 no Viqueque 70 feto 24 mane 46. 
Relasiona ho Bolsa parsial, FDCH selu kustu propinas 
no necessidade sira seluk hola responsabilidade 
hosi inan aman ka família, objetivu prinsipál 
atu tulun estudante sira ne’ebé la konsege tama 
iha instituisaun públika hanesan UNTL ho IPB.

Totál estudante bolsa parsial iha tinan 2022 
hamutuk 1000 no ba tinan 2023 ho total 223 
nune’e ho total hamutuk 1,223 ka aumenta. Ba 
tinan 2023 selesionadu ona husi juri avaliasaun ba 
estudante 223 husi total kandidatus 763 ba bolsa 
parsial ne’ebé kompostu husi feto 540 no mane 223.

Nune’e kandidatus admitidus ba bolsa parsial mai 
husi munisípiu 14 inklui RAEOA hanesan Munisipiu 
Aileu 6, Ainaro 15, Atauro 4, Baucau 21, Bobonaro 13, 
Covalima 14, Dili 36, Ermera 16, Lautem 17, Liquica 13. 
Manatuto 20, Manufahi 15, RAEOA 19 no Viqueque 15. 
Partisipa mós iha serimónia ne’e Magnifíku Reitór no 
Dekanu sira husi instituisaun Ensinu Superiór Públiku 
no privadu, bolseiru hosi Programa Bolsa Hakbiit no 
Bolsa Parsiál na’in 1,683 ho sira nia inan-aman sira.

Diskursu Diretór Ezekutivu 
FDCH  iha Serimónia Benvindu 
Ba Bolseiru Bolsa Hakbi’it no 

Bolsa Parsiál Tinan 2023

Tersa-feira 4 Abril
Centro Convenções de Dili.

1. Sua Exelénsia Señór Primeiru-Ministru RDTL
2. Sua Exelénsia Señora Vise Primeira-Ministra
3. Sua Exelénsia Señór Ministru Ensinu Superiór, Siénsia 
no Kultura no Prezidente Konsellu Administrasaun 
FDCH
4. Sua excelencias señores Ministrus do Governu aqui 
presentes 
5. Suas Excelencias Magnífikus Reitores
6. Distintus Konvidadus, karos estudantes no familia sira 
hotu
7. Diretores gerais e nacionais
8. Karos Estudantes no Família sira hotu

Dr. Cristóvão dos Reis
Diretór Ezekutivu FDCH

Ohin ita hotu halibur hamutuk iha fatin 
ida ne’e, ho objetivu prinsipál atu sai 
sasin ba serimónia benvindu ba bolseiru 

bolsa hakbi’it no bolsa parsial tinan 2023.
Fundu Dezenvolvimentu Kapitál Umanu nia 
misaun importante ida mak kontribui ba 
dezenvolvimentu rekursus umanus nasionál 
iha área estratéjika dezenvolvimentu, liuhusi 
kapasitasaun no formasaun.

FDCH aprova husi Parlamentu Nasionál liuhusi 
aprovasaun Lei Orsamentu Jerál Estadu (OJE) ba tinan 
2011 hanesan fundu espesiál no iha tinan 2022 Lei 
Orsamentu Jerál Estadu (OJE) transforma FDCH ba 
fundu autonóma ne’ebé iha nia autónoma finanseira.
Iha tinan 2023, FDCH kompleta nia ezistensia ba tinan 
12 no konsege forma ona rekursus umanus iha setór 
oin-oin iha sosiedade liuhusi programa 4 hanesan 
programa formasaun profesionál, programa formasaun 

téknika, programa bolsu estudu no programa tipu 
formasaun seluk.

Durante FDCH nia ezistensia ba tinan 12, ezekuta ona 
orsamentu millaun besik 258 husi totál orsamentu 
millaun 302,9 dolar amerikanu ne’ebé alokadu, 
reprezenta taxa ezekusaun ho valor médiu pursentu 85.
FDCH konsege atinji benefisiárius hamutuk 100,522 
iha área oin-oin hanesan saúde, edukasaun, enjeñaria, 
telekomunikasaun, eletrisidade, agrikultura, turizmu, 
defeza, seguransa, justisa, setór privadu, jestaun no 
boa governasaun ho seluk tan, no totál instituisaun 
hamutuk 58 mak hetan benefisíu durante períodu ne’e.

Exelénsia
Distintus Konvidadus
Korresponde ba VIII Governu Konstitusionál, hahú 
husi tinan 2018 to’o 2023 governu aloka ona orsamentu 
hamutuk dolar amerikanu besik millaun 89, to’o tinan 
2022 no ezekuta ona orsamentu ho totál millaun 61 

nomos taxa ezekusaun ho média porsentu 86%. Totál 
benefisiárius hamutuk 33,398 mak distribui liuhusi 
programa 4 ne’ebé rejista ona iha FDCH.
Programa formasaun profesionál mak dezeña ba 
dezenvolvimentu kapasidade no abilidade, liu-liu 
ba juventude sira hodi bele responde ba nesesidade 
merkadu traballu, inklui formasaun maun de obra ba 
joven sira ho totál hamutuk 12,506 hodi ba servisu iha 
rai liur.
Programa formasaun téknika kompostu husi atividades 
formasaun esensiál ba administrasaun públika hanesan 
parte ida ba programa dezenvolvimentu profesionál 
hodi aumenta funsionáriu públiku sira nia kapasidade 
iha departamentu sira hotu husi governu nian ho totál 
benefisiárius hamutuk 10,337.

Programa bolsu estudu mak dezeña ba públiku sira em 
jerál, inklui veteranus sira nia oan, ba ema sira ne’ebé 
presiza duni, dosentes sira husi universidade privada no 
funsionáriu públiku sira ho totál benefisiárius hamutuk 
2,949.
Programa tipu formasaun seluk mak kobre ba atividade 
sira relasiona ho peskiza, estudu sira, fiskalizasaun, 
pedidu apoiu subsídiu individual no programa estájiu 
profesionál ho totál benefisiárius hamutuk 7,606.

Durante FDCH implementa programa bolsu estudu 
hakbiit, ba sidadaun timor oan hotu iha direitu hanesan 
hodi bele asesu ba ensinu superiór sira iha rai laran liuliu 
ba sira ne’ebé mai husi família ho situasaun vulneravel 
(kbiit laek), hamutuk 3,333 benefisiarius inklui sira 
ne’ebé ohin loron partisipa iha serimonia ida ne’e. 
FDCH asina ona akordu kooperasaun ho instituisaun 
ensinu superiór privadu no públiku sira hamutuk 14 ba 
bolseiru hodi hala’o sira nia estudu. Bolsa hakbi’it ne’e 
ba deit nível Diploma III no lisensiatura.

Liu hosi prosesu selesaun, bolsa hakbiit selesionadu 
ba tinan 2023 hamutuk 1.460. Halo selesaun liuhusi 
Ministériu Ensinu Superiór, Siénsia no Kultura hamutuk 
323 nune’e ba UNTL hamutuk 283 no ba Instituto 
Politécnico de Betano (IPB) hamutuk 40.
Liu hosi Fundo de Desenvolvimento do Capital 
Humanos, totál hamutuk 1,137 ba institusões privadas 
sira. Iha loron 14 to’o loron 30 fulan novembru 2022. 
Sekretariadu tékniku- FDCH halo sosializasaun kona-
ba baze legal no kriterius ba prosesu rekrutamentu iha 

munisipiu 13 inklui RAEOA liu hosi autoridade lokál 
sira mak hanesan adminitradór postu, xefe suku nomos 
diretores eskola sekundaria.

Nune’e iha loron 6 to’o 14 fulan Fevereiru tinan 
2023 realiza prosesu inskrisaun ba bolsa hakbi’it iha 
munisípiu hotu inklui RAEOA. Totál kandidatus 
hamutuk 5,103 mak halo inskrisaun kompostu husi 
feto hamutuk 3,232 no mane hamutuk 1,871. Ekipa 
Jurí halo Avaliasaun ba bolsa hakbi’it ho bolsa parsial 
legalmente hetan nomeasaun hosi Ministru Ensinu 
Superior, Ciencia no Kultura nomos hanesan Presidente 
Konselu Administrasaun ba FDCH, nune’e mos molok 
atu publika lista admitidus hetan aprovasaun hosi 
Presidente konselu administrasaun ba FDCH ne’ebé 
hola responsabilidade maxima.
 
Nune’e totál admitidu kada munisipiu mak hanesan : 
Aileu 78, feto 36 Mane 42, Ainaro 61 feto 26 mane 35, 
Atauro 61 feto 32 mane 29, Baucau 110 mane 58 feto 
52, Bobonaro 87 mane 63 feto 24, Covalima 79 feto 30 
mane 49, Dili 127 feto 37 mane 90, Ermera 128 fet 56 
mane 72, Lautem 71 feto 25 mane 46, Liquiça 58 feto 
18 mane 40, Manatuto 72 feto 27 mane 45, Manufahi 
75 feto 29 mane 46, RAEOA 60 feto 30 mane 30 no 
Viqueque 70 feto 24 mane 46. 
Relasiona ho Bolsa parsial, FDCH selu kustu propinas 
no necessidade sira seluk hola responsabilidade hosi 
inan aman ka família, objetivu prinsipál atu tulun 
estudante sira ne’ebé la konsege tama iha instituisaun 
públika hanesan UNTL ho IPB.

Totál estudante bolsa parsial iha tinan 2022 hamutuk 
1000 no ba tinan 2023 ho total 223 nune’e ho total 
hamutuk 1,223 ka aumenta. Ba tinan 2023 selesionadu 
ona husi juri avaliasaun ba estudante 223 husi total 
kandidatus 763 ba bolsa parsial ne’ebé kompostu husi 
feto 540 no mane 223.
Nune’e kandidatus admitidus ba bolsa parsial mai 
husi munisípiu 14 inklui RAEOA hanesan Munisipiu 
Aileu 6, Ainaro 15, Atauro 4, Baucau 21, Bobonaro 13, 
Covalima 14, Dili 36, Ermera 16, Lautem 17, Liquica 13. 
Manatuto 20, Manufahi 15, RAEOA 19 no Viqueque 15. 

Iha tinan 2022 Atribui mós bolseiru por mérito ho 
total na’in 30 iha área prioridade ba benefisiáriu sira 
hodi kontinua sira nia estudu iha Portugal no dosente 

na’in 44 mai husi universidade privada 8 mak hetan 
oportunidade hodi kontinua sira nia estudu iha nível 
mestradu no doutoramentu iha universidade sira iha 
Portugal no Brasil. Programa ida ne’e ho objetivu prinsipál 
ajuda dosente sira hodi aumenta sira nia koñesementu 
sientífiku no lian português. 
Tinan ida ne’e iha intensaun atu kontinua halo atribuisaun 
bolsa por mérito ho total na’in 18 no ba dosente na’in 
16 husi universidade privada sira hodi kontinua sira nia 
estudu iha Brasil no Portugal.

Programa ida seluk mak programa estájiu profesionál 
ba estudantes melhores graduadus naun bolseirus husi 
universidades nasionais hamutuk 438 ne’ebé hala’o sira 
ninia estájiu professional durante fulan 6 nia laran no 
koloka ba iha instituisaun públika no privada sira ho 
objetivu prinsipál hodi aumenta sira nia esperiénsia 
profesionál iha sira nia área estudu.

Durante implementasaun programa ezistentes no 
programa foun sira ne’e, dezafius no problema balun 
mak ami enfrenta hanesan legislasaun, interasaun ho 
instituisaun ensinu superiór sira ne’ebé bolseiru sira hala’o 
sira nia estudu ba, difikuldade ho banku mak prosesu 
pagamentu kleur, entrega notas no relatóriu tarde husi 
estudante sira mak implika ba prosesu pagamentu atrazu 
no seluk tan.
Hau labele termina hau nia lia fuan badak ida ne’e, 
enkuantu hau la dirije hau nia kumprimentus ba Exelénsia 
sira ne’ebé sempre akompaña no fasilita prosesu sira ne’e 
hotu.
- Agradese ba VIII Governu Konstitusionál liuhusi Sua 
Exelénsia Primeiru-Ministru;
- Agradese ba Sua Exelénsia Ministru Ensinu Superiór, 
Siénsia no Kultura nomos hakarak hato’o agradesementu 
espesiál ida ba Sr. Dr. Longuinhos dos Santos, ema ne’ebé 
hau apresia ka elogio ba nia vontade hodi implementa 
programa 4 ne’ebé iha FDCH,
- Agradesementu ba ekipa hotu iha FDCH, hahú husi 
Diretóres no funsionáriu sira hotu ne’ebé sempre garante 
funsionamentu ba programa sira hotu.
- Agradesimentu barak ba Júri sira ne’ebé halo sira ninia 
kna’ar halo selesaun ba bolsa hakbiit no parsial.
- Agradesimentu ba ekipa hosi diresaun Ensino superior 
ne’ebé halo prosesu selesaun bolsa hakbiit ne’ebé tama 
UNTL ho IPB. 

- Agradesementu ba reitór sira hotu husi Instituisaun 
Ensinu Superiór liuhusi ita-boot sira nia disponibilidade 
hodi koopera ho FDCH no apoiu ba bolseiru sira durante 
sira ninia prosesu aprendezajen.

- Agradese ba inan aman sira ne’ebé mai partisipa direta 
iha serimoria ida ne’e, nune’e solisita atu inan aman sira 
akompaña nafatin oan sira to’o termina sira nia estudu, 
tanba governu fó bolsa bazeia ba duransaun kursu ne’ebé 
existe iha universidade ida-idak.
Ikus liu, hau hakarak agradese ba konvidadus sira hotu 
ne’ebé mak marka prezensa iha fatin ida ne’e. 

Oan Ki’ak Regina Aires Orgullu 

Hetan Bolsa Estudu Hakbiit

“Ata oan ha’u, oan ki’ak ne’ebé Inan Aman fila hikas ona ba 
Aman Maromak nia sorin kuanan, nune’e mak wainhira 
ha’u remata ha’u nia estudu iha Ensinu Sekundáriu, ha’u 
labele atu kontinua ba iha nível ensinu superiór ho razaun 
tanba laiha ema ida atu apoiu ha’u,”hatete bolseira ne’e.

“Ha’u sente kontente tebes, tanba bele hetan oportunidade 
hodi mai hamrik iha Sua Exelénsia sira hotu nia oin, ida 
ne’e hanesan onra no previlezu bo’ot  ida mai ha’u iha ha’u 
nia moris, tanba ha’u nunka imajina katak, ida ne’e bele 
akontese mai atan oan ha’u. Maibe, ha’u hakarak hatete lo-
los deit katak, tanba liuhusi programa bolsa hakbi’it, ami 
oan ki’ak no povu kbi’it la’ek nia oan sira mós bele hetan 
oportunidade hodi bele asesu ba iha nível ensinu superiór,”

Tan ne’e, liu husi oportunidade ida ne’e, ha’u hodi ha’u 
nia maluk bolseirus bolsa hakbi’it no bolsa parsial sira 
hotu husi Munisípiu 13 inklui RAEOA nia naran ha-
karak hato’o ami nia agradesementu ida profundu ba 
VIII Governu Konstitusionál ne’ebé lidera husi Sua 
Exelénsia Jenerál Taur Matan Ruak hodi oferese bol-
sa ida ne’e mai ami oan ki’ak no povu kbi’it la’ek nia 
oan sira liuhusi Ministériu Ensinu Superiór, Siénsia 
no Kultura no Konsellu Administrasaun FDCH ne’ebé 
lidera husi Sua Exelénsia Sr. Dr. Longuinhos dos San-
tos no FDCH ne’ebe lidera husi Dr. Cristóvão dos reis.

“Ha’u hodi ha’u nia maluk bolseirus sira hotu nia naran ha-
karak hateten ba Sua Exelénsia sira hotu katak, apoiu ida 
ne’e ami konsidera hanesan responsabilidade ida todan, 
ne’ebé governu oferese mai ami, nune’e ami promete katak, 
ami sei esforsu an makas hodi estuda no finaliza ami nia es-
tudu tuir tempu ne’ebé termina ona, atu nune’e ami mós bele 
kontribui ba iha prosesu dezenvolvimentu iha ita nia rai- 

doben Timor-Leste liu husi ami ida-idak nia área estudu.”

Hanesan ita hotu hatene katak, “Rekursu Umanu 
mak sai hanesan Xave ba Dezenvolvimentu no Mu-
dansa ba Timor-Leste. Tanba ne’e, ami mós husu ba 
VIII Governu Konstitusionál ne’ebé lidera Sua Ex-
elénsia Señór Primeiru Ministru liu husi Ministériu 
Ensinu Superiór, Siénsia no Kultura no Sekretariadu 
Tékniku FDCH atu kontinua tau nafatin orsamen-
tu ba programa bolsa hakbi’it, atu nune’e, ami nia ma-
luk oan ki’ak no povu kbi’it la’ek nia oan sira seluk 
mós bele hetan oportunidade hanesan ami, iha futuru.

Ikus liu, ha’u hodi ha’u nia maluk oan ki’ak no povu 
kbi’it la’ek nia oan sira nia naran hakarak hatete deit 
katak, ami laiha buat di’ak ou osan mean ida atu hodi 
oferese ou selu ba ita bo’ot sira nia favor, maibe liu husi 
ami nia orasaun, ami husu ba Aman Maromak atu ha-
ra’ik tulun nafatin ba Sua Exelénsia no Membru Gover-
nu sira hotu nia saúde diak, atu nune’e hodi bele kon-
tinua nafatin servi ba povu no rai doben Timor-Leste.

Regina Aires Preto, benefisiariu programa 
Bolsa Hakbiit husi Munisípiu Laútem, 
Postu Administrativu Iliomar, Suku 

Iliomar 1o, Aldeia Osso Hira nu’udar oan ki’ak 
agradese ba Governu liu husi FDCH tanba ho 
programa ne’e bele fó biban ba nia ho nia maluk 
sira asesu ba hala’o  estudu iha banku  universidade.

www.fdch.gov.tl   13Boletín  Semestral FDCH Vol. XXXII- Janeiru-Juñu 2023



Diretór Ezekutivu Fundo de Desenvolvimento 
do Capital Humano (FDCH), Dr. Cristóvão 
dos Reis,  asina akordu ho Estadus Unidos de 

America hodi fornese finanseiru ba bolsa-estudu ba 
estudante Timoroan sira hodi hala’o estudu iha Estadus 
Unidus liu husi programa Fulbright ba tinan lima oin-mai.
 
Liu hosi akordu ne’ebe estabelese iha loron 5 Maiu 
2023, FDCH sei fornese finanseiru iha tinan 2023 
ba estudante na’in tolu hodi hala’o edukasaun 
iha nivel Mestradu iha Estadus Unidus liuhosi 
programa Fulbright, ho espetativa fundu ne’e 
sei aumenta iha tinan haat tuir mai tantu ba Estadus 
Unidus no mós Timor-Leste hodi kontinua sai 
parseira hodi habelar fornesimentu ba bolsa-estudu.

Parseria ida ne’e harii iha Estadus Unidus nia 
kompromisu tinan naruk hodi fornese bolsa-estudu 
ba estudante Timoroan hodi hala’o edukasaun no 
oportunidade programa interkámbiu iha Estadus Unidus 
hodi promove Timor-Leste nia dezenvolvimentu.

Partisipa mós iha serimónia asina akordu ne’e, Diretora 
Jerál Ensiñu Superior, Diretór Nasionál sira iha ST-FDCH, 
Koordenadora UPCC-MESCC, Assesor no kargu xefia sira.

Antes ne’e Diretór Ezekutivu FDCH akompaña husi  Asesór 
Jurídiku (ST-FDCH) Sr. Tomás Maria Nunes no asesór 
sira hosi Ministériu Ensinu Superior, Siénsia no Kultura 
(MESCC) realiza enkontru ho ekipa hosi Embaixada 
Estados Unidos America nian, iha salaun (MESCC). 

Objetivu hosi enkontru ne’e hodi diskuti kona-ba 
akordu kooperasaun ba asuntu edukasaun ne'ebé 
selebra ona hosi Ministru Ensinu Superior ho Governu 
Estados Unidos, liuhosi nia Embaixada iha Timor.

Iha diskusaun ne'e, parte rua konkorda atu apoiu 
finanseiru ba bolsa parsiál ne'ebé atu oferese ba 
timoroan sira atu ba estuda iha Estados Unidos America. 

Iha  diskusaun  ne'e   Governu  Estados  Unidos Amerika  
liuhosi  embaixada iha Timor  disponivel no  apoiu finanseiru 
ho montante $ 500.000,00 (quinhentos mil Dólares 
america) no hosi parte Governu Timor-Leste, liuhosi 
FDCH mós disponivel hodi apoiu fundu ho montante 
$150.000 ba bolsa estudu refere, bainhira selesionadu. 

Bolsa estudu sei oferese ba nível lisensiatura, mestradu, 
no interkámbiu, liu-liu iha área estratéjiku sira, tuir 
Planu estratejiku Dezenvolvimentu Nasionaál (PEDN). 
No tuir planu ba bolsa ne'e sei loke hahú tinan 2023. 
 

FDCH Estabelese Akordu Kooperasaun 
ba Asuntu Edukasaun ho Estados Unidos 

Amerika

Fundo de Desenvolvimento do Capital Humano 
(FDCH) nia Diretór Ezekutivu. Dr. Cristóvão dos 
Reis dirije reuniaun ho reitór no reprezentante 

reitór sira husi universidade privadu sira ne’ebé ninia 
dosente hetan bolsa estudu husi FDCH hodi ba kontinua 
sira ninia estudu iha nasaun Portugal no Brazil.

Reuniaun refere hetan partisipasaun másimu husi Reitór 
sira Universidade no Instituisaun Ensinu Superior Privadu 
sira ne’ebé mak sira nia dosente sai nu’udar bolseiru 
husi FDCH no Diretór nasionál sira iha ST-FDCH 
hanesan  Diretór  Nasionál  Koordenasaun  Ezekusaun  
Programa,  Projetu no Jestaun ba Sistema Informasaun 
(DNKEPPJSI), Sr. Francisco da Silva Sarmento, Diretór 
Nasionál Planu, Peskiza, Monitorizasaun no Fiskalizasaun 
(DNPPMF), Sr. Moises Soares, no Diretór Nasionál 
Administrasaun, Finansas no Rekursus Humanus, 
(DNAFRH), Sr. Evaristo Morais Horacio, nomós 
Asesór Juridiku FDCH nian, Sr. Tomas Maria Nunes. 

Objetivu husi reuniaun ne’e mak hodi halo diskusaun ba 
preukupasaun bolseiru sira nian ne’ebé bolseiru sira hasoru, 
no oinsa atu buka solusaun ba preokupasaun sira kona-ba 
montante valór bolsa iha kontratu tanba antes ne’e bolseiru 
sira hata’o proposta mai FDCH hodi halo Re-Ajustamentu 
Valor Bolsa ba Bolseiru Méritu no Dosente Ensinu 
Superior Privadu ne’ebé Estuda iha Portugal no Brazil.

Durante iha reuniaun parte FDCH ho Reitór sira husi 
universidade no instituisaun ensinu superiór privadu sira 
konkorda ho unanimidade ba pontu hirak hanesan tuir mai:

1.	 Kuandu bolseiru sira iha preukupasaun ruma, tenke 
hato’o uluk ba parte fundasaun no universidade/instituisaun, 
labele direita mai iha FDCH. Hafoin Fundasaun no 
universidade/Instituisaun komunika ka re-enkaminha fali.

2.	 Hotu-hotu konkorda, fo fiar ba FDCH atu 
monitorizasaun, fiskalizasaun no avalia atu hatene 
lolos informasaun hirak ne’e, hafoin diskute kona-ba 
mudansa ba kustu bolsa. Mudansa ida ne’e mós la’os atu 
halo iha tempu badak, sei haree ba iha tinan oin ka iha 
futuru tanba planu orsamentu jerál ne’e anualmente. 

3.	 Kontratu   bolsa ne’ebé  mak  assina tiha 
ona, nafatin lao, bolseiru sira tenke utiliza bolsa 
ho didi’ak, tuir referensia hosi bolseiru sira seluk. 

Bolseiru FDCH ne’ebé daudaun ne’e hala’o sira ninia 
estudu iha Portugal ho Brazil hamutuk na’in 75 ne’e mai 
husi bolseiru Bolsa Méritu na’in 30 no bolseiru Bolsa 
Dosentes husi universidade no instituisaun privadu na’in 
45, bolseiru sira hala’o hela sira ninia estudu iha nivel 
lisensiatura (S1) Mestradu (S2) no Doutoramentu (S3) 
no sira hala’o despedida ho FDCH hodi aranka ba hala’o 
estudu iha país CPLP ne’e iha loron 21 Novembro 2022.

FDCH ho Reitór sira Konkorda ho 
Unaminidade Mantein Pagamentu Hot-

hotu ba Bolseiru sira iha Portugál ho Brazil

Instituisaun Estadu no Liña 
Ministeriál Akreditadu sira 

Presiza Ezekuta Orsamentu ho 
Kualidade

Fundo de Desenvolvimento do Capital 
Humano (FDCH) realiza enkontru ho Liña 
Ministeriál no Instituisaun estadu akreditadu 

sira hamutuk 15 hodi aprezenta progresu ezekusaun 
orsamentu 2022 no distribui pakote orsamentu 
2023 iha programa bolsa estudu no formasaun nian, 
iha salaun Knowledge Center Palácio do Governo. 

Diretór Ezekutivu FDCH, Dr. Cristóvão dos Reis iha 
ninia introdusaun hateten, orsamentu FDCH nian ba 
tinan 2023 ne’ebé aprova husi Parlamentu Nasionál no 
hetan ona promulgasaun husi Prezidente Repúblika 
ho montante millaun $17.7 ne’ebé finansia programa 
prinsipál haat (4) hanesan; Programa Formasaun 
Profisonál, Formasaun Téknika, Bolsa Estudu no 
Programa Boa Governasaun no Jestaun Institusionál.

Diretór Ezekutivu FDCH apresia ho servisu hamutuk 
ne’ebé durante ne’e iha no husu nafatin ba Liña 
Ministérial no Instituisaun Estadu Akreditadu sira, 
atu ezekuta orsamentu ho kualidade tuir programa no 
planu ne’ebé submete ona mai iha FDCH hodi melloria 
kualidade rekursus umanus iha ita ninia país no subliña 
mós atu konsentra formasaun jenériku sira iha rai-laran.

Orsamentu FDCH ba tinan ne’e ninia alokasaun 
kontinua maka’as ba iha programa bolsa estudu 
ne’ebé implementa husi Sekretáriadu Tékniku FDCH, 
hahú  husi programa  Bolsa  Hakbi’it,  Bolsa Meritu, 
Bolsa Parsiál no Bolsa ba Dosente universidade 
no instituisaun ensinu superior privadu sira.

Durante enkontru ne’e, Diretór  Nasionál sira 
iha FDCH hanesan; Diretora Nasionál Servisu 
Pagamentu (DNSP), Sra. Alexandrina da C. Viegas 
halo aprezentasaun  kona-ba taxa ezekusaun 
orsamentu  2022 husi Liña Ministériál no Instituisaun  
Estadu Akreditadu mai FDCH, Diretór Nasionál 
Planu Peskiza, Monitorizasaun no Fiskalizasaun 
(DNPPMF) Sr.Moisés Soares halo aprezentasaun 
kona-ba planu programa sira ne’ebé realiza ona 
iha 2022 no Diretóra Nasionál Aprovizionamentu 
(DNA),Sra. Sofia M. de Jesus halo aprezentasaun 
kona-ba sistema aprovizionamentu iha ST-FDCH.

Hafoin aprezentasaun iha parte diskusaun diretór 
no pontu fokál balun sujere mós atu haforsa liután 
koordenasaun servisu iha parte tékniku nian entre 
ST-FDCH ho Liñas Ministerial no Instituisaun 
Estadu Akreditadu sira hodi kontribui ba hadi’a 
kualidade rekursus umanus nasaun foun ne’e nian 
liu husi programa bolsa estudu no formasaun.

Enkontru ne’e termina ho distribuisaun pakote orsamentu 
2023 husi Diretór  Ezekutivu FDCH Dr. Cristóvão dos 
Reis ba Diretór Jerál, Diretór Rekursus Umanus no 
pontu fokal sira husi liñas Ministériál no Instituisaun 
estadu akreditadu sira ne’ebé partisipa iha eventu ne’e. 

Lansamentu Livru Estudu Avaliasaun iha Ámbitu 
Selebrasaun Aniversáriu 

FDCH ba Dala-12
Fundo de Desenvolvimento do Capital Humano 
(FDCH), ofisilamente halo Desiminasaun 
& Lansamentu Livru Kona-ba  Estudu 
Avaliasaun ba Rezultadu Programa FDCH 
2015 – 2020 iha ámbitu selebrasaun aniversáriu 
FDCH ba dala-12 (23 Marsu 2011-2023).
 
Livru Estudu avaliasaun programa FDCH ba daruak 
2015-2020 ne’e lansa ofisiálmente husi Diretór Ezekutivu 
FDCH, Dr. Cristóvão dos Reis no hetan partisipasaun 
másimu husi Peskizadór sira, Vise Prezidente INCT, 
Diretór Nasionál husi Liña Ministérial no Intstituisaun 
estadu akreditadu sira FDCH nian, korpu Diplomatiku 
sira hanesan Embaixadór Brasil ba Timor-Leste, 
reprezentante Embaixadór Portugal, Adidu 

edukasaun Indonezia ba Timor-Leste reprezentante 
Embaixador Xina, Reitór no reprezentante reitór husi 
Universidade sira no mós funsionáriu sira FDCH nian.
 
Estudu ida ne’e  realiza atu halo avaliasaun kompletu 
ba servisu ne’ebé presta hosi FDCH ne’ebé iha relasaun 
ho jestaun no atividade formasaun ne’ebé dezenvolve 
ona hahú hosi periodu 2015 – 2020, tenta identifika 
impaktu hosi atividade sira ne’ebé realiza ona, 
satisfasaun benefisiariu no entidade benefisiadores 
(liña ministeriál) sira, aléinde halo analiza no 
reflesaun ida kona-ba atividade sira ne’ebé hala’o liu 
tiha ona no mós sira ne’ebé sei hala’o ho hanoin  atu 
maximiza nia impaktu hodi hasae kualidade rekursus 
umanus nasaun nian iha setores estratejikus sira. 

www.fdch.gov.tl   17Boletín  Semestral FDCH Vol. XXXII- Janeiru-Juñu 2023



Planu dezenvolvimentu kapitál umanu ba instituisaun 
públika, privada no individuál ne’ebé implementa hosi 
FDCH, ho objetivu atu fo resposta ba nesessidade 
ne’ebé nasaun presiza no hetan grupu ema sira 
ne’ebé formadu ho maun de obra espesializada no fo 
solusaun ba massa kritiku empresa ki’ik no media sira 
iha Timor-Leste, ne’ebé kapas eleva ekonomia ki’ik 
hosi rendimentu ki’ik ba media no altu rendimentu.
 
Formasaun no dezenvolvimentu umanu 
naturalmente fo impaktu positivu ba individu, ba 
organijasaun/instituisaun sira no ba nasaun. Ho 
nune, presiza tebes halo analisa konaba relevansia 
ba kompetensia ne’ebé hetan, ninia impaktu no ninia 
uzu iha ambiente laboral no iha kontestu sosiais.
 
Ba FDCH, rezultadu hosi estudu ida ne’e bele util 
hodi hadi’a atendimentu no ninia funsionamentu 
sira. Avaliasaun ne’ebé halo hosi benefisiariu sira no 
entidade benefisiador sira hodi permite determina 
nivel ne’ebé adequadu ba dezempeñu nomós 
determina saida mak presiza hadi’a, para nune’e 
bele introduz medidas korretivas no insentivu hosi 
esforsu sira hotu bele hetan rekompensa. Atu bele iha 
efikasia no efisiensia iha ezekusaun servisu no jestaun 
hosi FDCH presiza halo avaliasaun ba dezempeñu 
servisu ne’ebé FDCH buka atu identifaka fatór 
kritiku ba sira nia susessu no frakeza hosi nia jestaun.
 
Liu hosi peskiza ne’e hakarak mós, apoiu jestór 
sira hosi FDCH iha implementasaun atividade 
estratezika ba dezenvolvimentu rekursus umanus 
kualifikadus ba nesesidade nasaun nian, ho nune’e 
bele selesiona indikadór sira ne’ebé reflete objetivu 
estratejiku sira, tantu iha tempu atual nune’e mós iha 
futuru sai hanesan fatores kritikus, ne’ebé permite 
hadi’a hodi atinje susesu iha nia implementasaun.

Estudu ida ne’e apenas mekanizmu ida ne’ebé 
aumenta possibilidade FDCH implementa ninia 
estratejia ho susesu no fó apoiu ba poliítiku nain 
sira, desizores hosi FDCH atu foti desizaun ligadu 
ho programa sira ne’ebé oferese hosi FDCH. 
Estudu Avaliasaun ne’e realiza ho kooperasaun 
no servisu hamutuk entre FDCH ho Instituto 
Nacional Ciência e Tecnologia (INC).

Livru Estudu Avaliasaun ne’e amostra progresu 
servisu no dezafiu sira FDCH nian hahú husi 
2015-2020 liga ba programa haat (4) ne’ebé FDCH 
iha hanesan Formasaun Profisionál, Formasaun 
Tékniika, Bolsa Estudu no Tipu formasaun seluk.
Ho Ezisténsia FDCH nian ba tinan 12 ne’e, 
nafatin “Sai nu’udar Entidade Dezenvolvimentu 
Kapital ba Rekursu Umanu ne’ebé Forte Hodi 
Kontribui no Reforsa Dezenvolvimentu Timor-
Leste Haktuir Objetivu PEDN 2011-2030” 

FDCH Asina Akordu Kooperasaun  

ho Banku Mandiri

Diretór Ezekutivo Fundo de Desenvolvimento 
do Capital Humano (FDCH), Dr. Cristóvão 
dos Reis asina akordu kooperasaun ho 

General Maneger Banku Mandiri, Sr. Hari Nugroho 
Sujiono iha Salaun Enkontru Knowledge Center.

Objetivu husi estabelese akordu kooperasaun ho 
Banku Mandiri ne’e hodi fasilita pagamentu custo 
de vida ba Bolseiru Bolsa Hakbiit tinan 2023, ne’ebé 
hala’o estudu iha Universidade no Instituisaun Ensinu 
Superior Públiku no Privadu sira iha rai-laran.

Diretór Ezekutivu FDCH Dr. Cristóvão dos 
Reis agradese ho konfiansa banku Mandiri nian 
hodi servisu hamutuk nune’e, bele apoiu fasilita 
pagamentu ba bolseiru sira ho di’ak no lalais.

Programa Bolsa Hakbiit 2023 ho ninia benefisiairu 
hamutuk 1.460. husi benefisiairiu ne’e bolseiru na’in 
1.137 hala’o estudu iha universidade Instituisaun 
Ensinu Superior  privadu hamutuk 14 no bolseiru 
hamutuk haat nulu (40) mak hala’o estudu iha 
universidade publiku rua mak hanesan UNTL ho IPB.

Partisipa iha estabelesimentu akordu kooperasaun 
ne’e  Diretór Nasionál sira husi FDCH hanesan 
Diretór Nasionál Koordenasaun Ezekusaun 
Programa, Projetu no Jestaun ba Sistema 
Informasaun (DNCAPPGSI) Sr. Francisco da Silva 
Sarmento,   Diretór Nasionál Administrasaun 
Finansa  no Rekursu Umanu (DNAFRH) Sr. Evaristo 
M. P. Horacio, Diretora Nasional Aprovizionamentu 
(DNA) Sra. Sofia M. de Jesus, Assesor Juridíku 
FDCH Sr. Tomas Maria Nunes no ekipa teknika 
sira husi FDCH no Banku Mandiri  Dili.

DE-FDCH Akompaña Ministru ESSK Halo Viajen ba 
Indonézia Asina Nota Entendimentu 

no halo Negosiasaun ho Universidade sira
Jakarta .14 Fevereiru 2023. Diretór Ezekutivu Fundo 
de Desenvolvimento do Capital Humano (FDCH), 
Dr. Cristóvão dos Reis asina Memorandum de 
Entendimentu ho Reitor President University Prof. Dr. 
Ir. Chairy no hetan partisipasaun direita husi exelensia 
Ministru Ensinu Superior, Siensia no Kultura Sr. 
Longuinhos dos Santos, iha Cikarang Bekasi, Jakarta. 

Objetivu husi asina memoramdum ne’e mak atu halo 
kooperasaun iha area edukasaun nian ho objetivu 
prinsipal mak: 1. Atu dezenvolve Rekursus Humanu 
2. Atu fasilitas lisensa ka vistu dokumentus ba 
estudante sira ne’ebé mak hala’o estudu iha Indonézia, 
3.Programa interkambiu no 4. Program Bolsa estudu . 

Hafoin asina Memorandum de Entendimentu 
Diretór Ezekutivu FDCH , akompaña Exelensia 

Ministru ho ekipa delegasaun halo mós enkontru 
ho estudante Timoroan sira hamutuk 79 ne’ebé 
daudaun ne’e hala’o hela sira nia estudu iha President 
University hodi rona mós sira nia preokupasaun 
no kontinua motiva estudante timoroan hirak ne’e 
hodi hala’o sira ninia estudu iha país vizinu ne’e.

Aleinde ne’e iha loron 15 fevereiru 2023. Delegasaun 
Ministériu Ensinu Superior, Siénsia no Kultura 
ne’ebé lidera hosi Diretora-Jerál ba Ensinu Superior 
Siénsia Kultura Sra. Maria Filomena Lay Guterres 
no Diretór- Ezekutivu Fundo de Desenvolvimento 
do Capitál Humano, Dr. Cristóvão dos Reis hala’o 
reuniaun téknika ho estrutura Universidade 
Indonesia(UI) hodi hala’o diskusaun téknika no 
negosisaun kona-ba atu estabelese akordu téknika 
iha futuru, iha momentu hanesan ekipa delegasaun 

halo mós vizita hodi haree direita ekipamentu 
Universidade ne’e nian, ho objetivu atu idenfika 
área ne’ebé prioridade atu iha koperasaun téknika.

Iha loron hanesan, iha parte loraik delegasaun realiza 
enkontru ho Magnífika Reitora Universidade Persada, 
Jakarta. Dra. Sri Astuti Indri Yati iha Universidade 
ho estrutura hodi hala’o diakusaun no negosisaun 
ba esbosu akordu téknika ne’ebé Universidade refere 
submete ona ba MESSK. Nune’e possibilidade atu 
asina akordu, ho objetivu atu fasilita estudante 
sira iha âmbitu estudu no fasilita viza ba estudante 
sira atu nune’e estudante bele foka-liu ba estudu.

Iha Universidade refere estudante timoroan 
lubuk ida mak daudaun ne’e hala’o sira ninia 
estudu iha universidade ne’e ho nível estudu 
hahú hosi gradusaun no pós graduasaun.

Iha momentu hanesan hala’o mós enkontru 
ho estudante sira iha Universidade ne’e hodi 
rona preokupasaun estudante sira nian, nune’e 
estudante sira hato’o sira nia preokupasaun iha 
nível estudu no finanseira, nune’e hosi delegasaun 
MESSK fó motivasaun no sei konsidera estudante 
sira nia preokupasaun hirak ne’ebé hato’o.

Nune’e mós iha loron16 fevereiru 2023. Delegasaun 
hosi Ministériu Ensinu Superior Siénsia no Kultura 
ne’ebé lidera hosi Sra. Diretora-Jerál ba Ensinu Superior 
Siénsia Kultura, no Sr. Diretór- Ezekutivu Fundo de 
Desenvolvimento do Capitál Humano akompaña hosi 
adidu edukasaun kontinua hala’o Reuniaun téknika ho 
estrutura Universidade Katólika Atma Jaya, Jakarta.

Durante enkontru parte rua hala’o diskusaun téknika 
no negosisaun kona-ba posibilidade estabelese 
akordu tékniku iha futuru hodi dezenvolve 
rekursus umanus Timor-Leste nian ho kualidade.
 
Hafoin enkontru ekipa delegasaun halo vizita 
ba bibleoteka Universidade nian hodi haree 
fasilidade universidade Katolika ne’e nian.

Iha momentu hanesan Delegasaun hasoru mós 
estudante sira ne’ebé daudaun ne’e hala’o hela 
sira nia estudu iha Universidade ne’e , hodi fó 
motivasaun ba estudante sira tanba maioria estudante 
hala’o sira nia estudu iha nível pós graduasaun.

FDCH-MPO no INAP Asina  Akordu Tékniku 
ho Sentru Formasaun Lentera Praditya 

Ganapatih-Indonesia

Governu kontinua tau 
importánsia formasaun ba 
servidór estadu hodi hasa’e 

sira ninia kapasidade no abilidade 
iha area oi-oin tuir nesesidade 
instituisaun estadu nian nune’e bele 
hadi’a liutan servisu  no  kontribui 
ba dezenvolvimentu país nian, 
liu husi prestasaun servisu iha 
admistrasaun públika ninian.

Haree ba importánsia ne’e Diretór 
Ezekutivu Fundo de Desenvolvimento 
do Capital Humano (FDCH), Dr. 
Cristóvão dos Reis, Diretór Jerál 
Ministériu Planu Ordenamentu 
(MPO) Sr. Deolindo da Silva, Diretór 
Jerál INAP Sr. Agostinho Letêncio de 
Deus no reprezentante Prezidente CFP 
Sr. Fransisco da Costa Pereira realiza 
enkontru virtual no asina  Akordu 
tékniku ho sentru Formasaun Lentera 
Praditya Ganapatih-Indonesia,iha 
salaun enkontru AND,I.P.

Akordu tékniku ne’e asina ho objetivu 
atu estabelese kooperasaun iha area 
formasaun nian ho sentru formasaun 
Lantera Praditya Ganapatih-
Indonesia ho Objetivu atu realiza 
formasaun ba funsionáriu sira ne’ebé 
hala’o knaar nu’udar servidór estadu 
iha MPO iha área espesializada ho 
tema “Unmanned Aerial Vehicle 
(UAV) Drone, Gis Advance (Analysis) 
no Web GIS” ne’ebé sei realiza iha 
Yogyakarta-Indonesia hahú husi 
loron 8 to 12 fulan Maiu 2023.

Formasaun ne’ebé realiza sei finansia husi FDCH ba-
zeia ba orsamentu ne’ebé preve ona iha orsamen-
tu FDCH nian iha 2023 iha programa formasaun 
téknika ne’ebé sei benefisia benefisiariu sira mai husi 
funsionáriu publiku no ajente administrativu sira.
Ho nune’e tuir dadus ne’ebé FDCH rejista benefi-
siairu husi MPO hamutuk na’in sanulu resin haat 
(14) mak tuir ona formasaun iha sentru forma-
saun ne’e hafoin estabelese tiha akordu kooperasaun. 

CO25 Buka Posibilidade Kooperasaun 
ho FDCH Hodi Apoiu Peskizador sira

Diretór Ezekutivo Fundo De 
Desenvolvimento do Capital Humano 
(FDCH), Dr. Cristóvão  dos Reis  realiza 

enkontru ho Diretora Ezekutiva Comité Orientador 
25 (CO25) Sra. Eugénia Urania da Costa Correia ho 
ekipa, 8 Marsu 2023,iha gabinete Diretór Ezekutivu.
 	
Objetivu husi enkontru ne’e hodi ko’alia 
konaba kooperasaun servisu hamutuk entre 
FDCH ho CO25 iha aspetu dezenvolvimentu 
sosiál no rekursu umanu iha Timor-Leste, 
liu liu iha area investigasaun sosiál no istória.

Diretora Ezekutiva CO25  Sra. Eugénia Urania 
da Costa Correia hateten bele iha kooperasaun 
ka parseria entre instituisaun rua ne’e tanba 
FDCH haree ba formasaun edukasaun, no oinsá 
haree mos ba iha formasaun, no edukasaun iha 
peskiza istória nian, ne’ebé mak CO25 hala’o hela, 
tanba haree mós katak maioria husi peskizadór 
CO25-nian ho profisaun hanesan dosente.  

Diretor ezekutivu FDCH Dr. Cristovão dos Reis 
agradese ba prezensa CO25 no agradese mos 
ho  diskusaun ho ekipa CO25, tamba iha buat 
balun ne’ebé mak presiza bele koopera hamutuk.

Nia parte informa “organizasaun CO25 ninia 
funsaun halo investigasaun,  peskiza hodi hakerek 

istória, liu-liu ba luta ba ukun aan-ninian, asuntu 
ne’ebé importante tebes. Hare katak informasaun 
ba joven sira menus hela, nune’e iha prisípiu 
importante koperasaun servisu instituisaun rua nian 
ba futuru Nune’e, Comite Orientadór 25 no Fundu 
Dezenvolvimentu Kapitál Umanu sei deskute klean 
liu tan iha parte tékniku nian iha tempu sira tuir mai.

Komité Orientadór 25 hanesan instituisaun ne’ebé 
kria liuhosi Rezolusaun Governu iha tinan-2017 
no kompostu hosi organizasaun juventude 
Rezistênsia hamutuk rua-nulu resin-lima. 
Objetivu ezistensia CO25 maka halo investigasaun 
ne’ebé klean kona-ba envolvimentu joven sira 
nian iha luta ba libertasuan nasionál no nia 
rezultadu ikus maka sei hakerek ba livru kona-
ba istória hosi Rezisténsia Timor-Leste nian.
 



Nú Programa Orsamentu 

Alokadu 

(USD)

Totál Despezas 

(USD)

Balansu (USD) Persentajen

 (%)

1 FormasaunProfisional-304 874,000.00 413,380.00 460,620.00 47%

2 Formasaun Téknika-313 4,134,024.77 1,505,787.74 2,628,237.03 36%

3 Bolsas Estudu-314 12,382,218.40 2,755,111.65 9,627,106.75 22%

4 Governasaun&Jestaun 

Institusional di’ak-510

894,840.00 355,514.84 539,325.16 40%

Númeru Totál (USD) 18,285,083.17 5,029,794.23 13,255,288.94 28%

 Relatóriu Taxa Ezekusaun Orsamentu  FDCH Janeiru- Juñu
 2023

Tabela  1 Taxa Ezekusaun Orsamentu Tuir Programa

Tabela I iha leten, amostra taxa ezekusaun ba programa haat (4)  iha 2° trimestral  ho númeru totál pursentu  ezekusaun   28%  
ne’ebé koresponde ho despeza USD 5,029,794.23. Despeza kada tipu programa. 

LIÑA MINISTERIÁL NO INSTITUISAUN ESTADU AKREDITADU IHA FDCH 
Lista tabela 2. Instituisaun Ne’ebé Akreditadu husi CA- FDCH 

Nú. Naran Instituisaun Akreditadu

1 Prokuradoria Jeral Republika (PGR)

2 Ministériu Justisa (MJ)

3 Instituisaun Defesa Nasionál (IDN)

4 Ministériu Saúde (MS)

5 Sekretaria Estadu ba Formasaun Profesionál no Empregu (SEFOPE)

6 Falíntil - Forsa Defesa Timor - Leste (F-FDTL)

7 Polícia Nacional Timor-Leste  (PNTL)

8 Instituisaun Nasional Administrasaun Públika (INAP)

9 Sekretariadu Tékniku ba Fundu Dezenvolvimentu Kapital Umanu (ST-FDCH)

10 Instituisaun Nasional  Formasaun  ba Dosentes  no Profesionál  Edukasaun (INFORDEPE)

11 Universidade Nasional Timor Lorosae (UNTL)

12 Tribunal Recurso  (TR)

13 Ministeriu Administrasaun Astatal  (MAE)

14 Programa Nasional Dezenvolvimentu Suku (PNDS)

15 Policia Cientifica de Investigasaun Criminal- (PSIC)

Iha tabela 3 amostra ezekusaun orsamentu  husi Liña Ministerial no Instituisaun 
estadu ne’ebé akredita mai Fundo de Desenvolvimento do Capital Humano 
(FDCH) hamutuk sanulu resin-lima (15) ba tinan 2023 Janeiru-Juñu. 

Tabela 3. Despezas Orsamentu bazeia ba Instituisaun  no Ezekusaun

Nú Instituisaun Orsamentu 

Alokadu USD

Ezekusaun 

Orsamentu (USD)

Balansu (USD) Persentajen 

(%)

1 INAP 903,800.00 718,791.86 185,008.14 80%

2 PGR 133,333.34 91,948.92 41,384.42 69%

3 MS 348,620.00 207,973.60 140,646.40 60%

4 SEFOPE 874,000.00 413,380.00 460,620.00 47%

5 MJ 1,610,020.93 672,192.00 937,828.93 42%

6 F-FDTL 247,520.00 89,786.25 157,733.75 36%

7 INFORDEPE 1,380,495.00 401,415.84 979,079.16 29%

8 UNTL 420,190.00 119,455.00 300,735.00 28%

9 ST-FDCH 11,636,928.40 2,307,650.76 9,329,277.64 20%

10 PNTL 120,220.00 7200 113,020.00 6%

11 IDN 80,000.00 0 80,000.00 0%

12 TR 339,600.00 0 339,600.00 0%

13 MAE 40,000.00 0 40,000.00 0%

14 PNDS 50,355.50 0 50,355.50 0%

15 PCIC 100,000.00 0 100,000.00 0%

Númeru Totál  (USD) 18,285,083.17 5,029,794.23 13,255,288.94 28%

Diretór Nasionál CEPPGSI Sr. Fransisco da S. Sar-
mento reprezenta Diretór  Ezekutivu  partisipa iha 
serimónia despedida ba Bolseiru Medisina no En-
fermagem Espesialista ne’ebé atu ba kontinua estu-

du iha nasaun Cuba.

Diretór Ezekutivu FDCH , Dr. Cristóvão do Reis 
akompaña husi asesora téknika no Koordenadora 
Lian Português ba Programa Bolsa Estudu realiza 

enkontru ho Diretór Escola Portuguesa de Dili-
 Escola Rui Cinatti, Dr. Acácio Brito.

Lensa FDCH

Diretór Ezekutivo FDCH, Dr. Cristóvão dos Reis, 
raliza enkontru ho Vise Prezidente Konsellu Liber-
tasaun Nasionál (CCLN), Sr.Mario Nicolao dos Reis 

“ Marito Reis” ho nia ekipa. 

Diretór Ezekutivo FDCH, Dr. Cristóvão dos Reis, 
realiza enkontru ho Magnífiku Reitór UNTL 

Professor dr. João Soares Martins, MPH, Ph.D. no 
Diretór Jeral INAP Sr. Agostinho Letêncio de Deus, 

iha salaun enkontru UNTL.

Lensa FDCH

Serimónia Benvindu no asina kontratu simbo-
lika ho Bolseiru Bolsa Hakbiit no Bolsa Parsiál ti-
nan akadémika 2023, iha Centro Convenções de Dili.

Lensa FDCH

Serimónia Benvindu no asina kontratu simbo-
lika ho Bolseiru Bolsa Hakbiit no Bolsa Parsiál ti-
nan akadémika 2023, iha Centro Convenções de Dili.

Lensa FDCH

Sesaun foto hamutuk funsionáriu sira kada diresaun iha ST-FDCH 
ho DE hafoin enkontru Avaliasaun servisu 2022 no aprezenta planu 
trimestre dahuluk iha salaun Novo Turismo, Lecidere, 6 Janeiru 2023.

Lensa FDCH

 FDCH realiza enkontru ho Liña Ministeriál no Instituisaun estadu 
akreditadu sira hodi aprezenta progresu ezekusaun orsamentu 2022 
no distribui pakote orsamentu 2023 iha programa bolsa estudu no 
formasaun nian, iha salaun Knowledge Center Palácio do Governo. 

Lensa FDCH

Lensa FDCH

Diretór Ezekutivo FDCH, Dr. Cristóvão dos Reis, 
hala’o enkontru ho  reprezentante Banku Mundial 
Sr. Bernard Harborn, hodi ko’alia kona-ba koop-

erasaun iha futuru,   12 Juñu 2023.

Diretór Nasionál ST-FDCH Sr. Evaristo M.P. Horacio 
reprezenta Dirtór Ezekutivu FDCH partisipa iha 

serimónia despedida ho bolseiru Medisina no Enfer-
magem Espesialista ne’ebé atu ba kontinua estudu 

iha nasaun Fiji no Cuba.

Diretór Ezekutivu FDCH, Dr. Cristóvão dos Reis, 
sai oradór iha enkontru Grupu Jestór Profisionál
 Rekursu Umanu (GJPRU) ne’ebé  realiza iha 

Salaun Luz Clarita, 16 Maiu 2023.

Lensa FDCH

Diretór Ezekutivu FDCH, Dr. Cristóvão dos
Reis akompaña hosi Diretór Nasionál PPMF 

Sr. Moises Soares no Assesora Teknika Sra. Ana 
Paula Dos Santos realiza enkontru ho ekipa husi  

World Food Programme .

1.3.Objetivu
	 Objetivu Jerál ba estabelesimentu fundu nian mak: 
“atu dezenvolve planu rekursu umanu Nasionál hodi apoia 
ba dezenvolvimentu Nasionál iha área oi-oin, mellora di’ak 
liutan planu, jestaun no implementasaun programa nomós 
garante lalaok programa ho ninia ezekusaun orsamentu 
públiku ne’ebé trasparente ho despeza governu nian relasiona 
ho kustus ba formasaun, bolsa-estudu no programa ba 
dezenvolvimentu rekursu umanu iha Timor-Leste”.

 Estabelesimentu Fundo Desenvolvimento do Capital Humano 
iha ninia objetivu hodi hari’i hanesan mós atu:

•	 Asegura jestaun finanseiru ba investimentu públiku iha 
área formasaun no dezenvolvimentu rekursu umanu 
nasional;

•	 Garantia seguransa ba negosiasaun, asinatura ba akordu 
no projetu sira plurianuais;

•	 Mantein verbas orsamentu ne’ebé prevé ba FDCH iha 
final tinan fiskal ho objetivu atu garantia kontinuidade 
programa no projetu formasaun;

•	 Promóve transparênsia no responsabilidade liuhosi 
mekanismu no prosidimentu Relatóriu no prestasaun 
servisu sobre prosesu ezekusaun programa formasaun no 
projetu dezenvolvimentu kapital umanu.

1.4.Funsaun Jerál
	 Sekretáriadu  FDCH iha funsaun Jerál, atu :
1.Koordena planu dezenvolvimentu rekursu umanu iha Timor-
Leste, implementasaun no ezekusaun orsamentu FDCH nian;

1.KONA-BA FDCH (FUNDO DE DESENVOLVIMENTO 
DO CAPITAL HUMANO

Fundo de Desenvolvimento do Capital Humano (FDCH) 
hari’i liu husi Lei nu. 1/II, 14 Fevereiru 2011, ne’ebé 
aprova Orsamentu Jerál Estadu ba 2011, no hanesan Fundu 
Autonomu, bazeia ba artigu 2. numeru 4 Lei nu. 1/2022, 3  de 
Janeiru Orsamentu Jeral Estadu 2022. Kona-ba Orsamentu 
no Jestaun Finanseira.

1.1.Estabelesimentu 
	 FDCH hari no aprovadu husi Parlamentu Nasionál 
liu husi Lei no 1/II iha loron 14 Fevereiru, Artigu 9 kona 
ba OGE 2011 baseia ba Artigo 32 Lei no 13/2009, 21 
Outubro (LOGF) ne’ebé koalia kona-ba kriasaun Fundo de 
Desenvolvimento do Capital Humano (FDCH). 

1.2.Baze Legal 
	 FDCH regulamenta liuhosi Dekretu-Lei foun  
nº13/2020 de 15 de Abril, Regulamento do Fundo de 
Desenvolvimento do Capital Humano no ne’ebe jestaun 
fundu nian kabe ba “Conselho de Administração” haktuir  
linas jerais ba politika governamental  artigo 4.º. 

Conselho de Administração do FDCH (Konsellu 
Administrasaun FDCH) hetan apoiu husi Sekretariadu 
Tékniku ida, ne’ebé dezempeña servisu Espesiálizada 
atu halo koordenasaun téknika ho orgaun governu ne’ebé 
iha nesesidade atu dezenvolve programas no projetus ba 
dezenvolvimentu kapital umanu tuir área kompetensia ida-
idak nian.

PERFIL
FUNDO DE DESENVOLVIMENTO DO CAPITAL 

HUMANO (FDCH)

2.Avalia rezultadu atividades formasaun no bolsa-estudu;
3.Koordena ho parseiru hot-hotu ba kualidade.

1.5.Estrutura 
	 Bazeia ba artigu 5. Dekretu-Lei n.o 13/2020, 15 
Abril, Conselho de Administração do FDCH (CA-FDCH) 
kompostu husi Ministru Ensinu Superiór, Siénsia no Kultura 
(MESCC), Ministru Finansas, Ministru Justisa, Ministru 
Petróleu no Minerais no Sekretáriu Estadu Formasaun 
Profisionál no Empregu (SEFOPE).Ho nune’e, estrutura 
ba Conselho de Administração (CA-FDCH) iha ninian 
kompozisaun mak hanesan:

1. Ministru Ensinu Superiór, Siénsia no Kultura (MESCC) 
nudár Prezidente ba CA-FDCH
2. Ministru Finansas – Membru Permanente ba CA-FDCH;
3. Ministru Justisa– Membru Permanente ba CA-FDCH;
4. Ministru Petróleu no  Minerais – Membru Permanente ba 
CA-FDCH no
5. SEFOPE – Membru Permanente ba CA-FDCH

2.JESTAUN  BA FDCH

2.1. Konsellu Administrasaun FDCH: 

	 Konsellu Administrasaun mak orgaun ne’ebé halo 
desizaun iha Sekretáriadu  FDCH. Papél konsellu nian mak 
atu fó konsellu ba polítika, aprovasaun no dirasaun kona-
ba dezenvolvimentu rekursu umanu iha Timor-Leste nomós 
programa FDCH no projetu sira iha Timor-Leste. Konsellu 
ne’e iha mós responsabilidade Jerál ba jestaun FDCH.   
Espesífikamente, Konsellu Administrasaun iha mandatu 
tuir artigu 6, Dekretu Lei mak hanesan: 
 
1. Aprova planu asaun anuál Fundu nian
2. Aprova proposta orsamentu anual Fundu nian
3. Aprova planu aprovizionamentu anual Fundu nian
4. Aprova relatóriu atividades anual Fundu nian
5. Aprova relatóriu kontas anual Fundu nian
6. Aprova relatóriu anual aprovizionamentu Fundu nian
7. Aprova programas, projetus no atividades seluk ne’ebé atu 
finansia husi Fundu, no mós estimativa ba kustu sira, bazeia 
ba prioridades ne’ebé estabelese husi Konsellu Ministrus.
8. Aprova opsaun sira ba finansionamentu kada programa 
no projetu ne’ebé atu finansia
9. Autoriza pagamentus no despezas tomak ne’ebé realiza 
husi Fundu CA-FDCH bele delga ba Diretór Ezekutivu 
kompeténsia sira ne’ebé prevista iha alínea g) to’o i) husi 
artigu 6.o Dekretu-Lei n.o 13/2020, 15 Abril, ne’ebé reflete 
iha parágrafu anteriór.

2.2. Enkontru Konsellu Administrasaun FDCH: 

	 Regula iha artigu 7. Dekretu-Lei n.o 13/2020, 15 
Abril, Funsionamentu ba CA-FDCH nian, hanesan tuir mai 
ne’e:1. CA-FDCH reúne, ordinariamente, tinan ida dala ida, 
no bainhira konvoka husi Prezidente liuhosi ninia inisiativa 

rasik ka liuhosi rekerimentu maioria husi ninia membru 
sira.
2. Diretór Ezekutivu konvokadu hodi partisipa mós iha 
reuniaun sira CA-FDCH nian, maibé laiha direitu atu  vota
3. Bele mós konvoka entidade sira seluk hodi partisipa 
iha reuniaun sira CA-FDCH nian, maibé laiha direitu ba 
votu, no sempre konsidera katak sira nia partisipasaun ne’e 
relevante
4. CA-FDCH bele de’it delibera bainhira direitu votu mai 
husi metade husi ninia membru sira ne’ebé partisipa
5. CA-FDCH delibera liuhosi maioria simples husi ninia 
membru sira ne’ebé prezente, Prezidente maka iha votu 
kualidade
6. Karik falta, auzénsia ka impedimentus ruma husi 
Prezidente, Prezidente dezigna ninia substitutu entre 
restante membru sira CA-FDCH nian
7. Deliberasaun sira CA-FDCH nian fundamenta no hakerek 
iha ata, ne’ebé elabora husi Diretór Ezekutivu.
Entidade ne’ebé responsavel ba operasaun tomak iha Fundo 
ne’e mak Conselho de Administração
 
2.3. Estrutura Organika Sekretáriadu Tékniku FDCH 
nian.

	 Artigu 12. Dekretu-Lei nu 13/2020, 15 Abril, prevé 
estrutura orgániku-funsionál Secretariado Técnico nian 
hanesan tuir mai ne’e:

a)Diresaun Nasionál ba Planu, Peskiza, Monitorizasaun no 
Fiskalizasaun;
b)Diresaun Nasionál ba Koordenasaun no Ezekusaun 
Programas no Projetus no Jestaun ba Sistema Informasaun;
c)Diresaun Nasionál ba Servisus Pagamentu;
d)Diresaun Nasionál ba Administrasaun, Finansas no 
Rekursus Umanus; no
e)Diresaun Nasionál ba Aprovizionamentu.
Diresaun Nasionál sira diriji husi Diretór Nasionál, tuir 
rejimi kargus diresaun no xefia administrasaun públika no 
imediatamente subordina ba Diretór Ezekutivu.

2.4. Papel Sekretáriu Tékniku FDCH nian
	 Haktuir iha artigu 8.Dekretu-Lei nu 13/2020, 
15 Abril, ba ezersísiu kompeténsia CA-FDCH nian, CA-
FDCH hetan apoiu husi Secretariado Técnico do Fundo 
de Desenvolvimento do Capital Humano, dezignadu nudár 
Secretariado Técnico.

Secretariado Técnico nudár servisu apoiu ne’ebé integra iha 
estrutura orgánika Ministériu Ensinu Superiór, Siénsia no 
Kultura (MESCC).

Regula iha artigu 9. Dekretu-Lei hanesan, kompeténsia 
Secretariado Técnico nian maka hanesan tuir mai ne’e:

Presta apoiu tékniku no administrativu ba CA-FDCH
Koordena, akompaña no avalia teknikamente programa 
bolsa estudu hotu-hotu ne’ebé destinadu ba ema hirak ne’ebé 
laiha vínkulu ba Administrasaun Públika.

Administrasaun.
•	 Projetus sira ne’ebé submete ba Sekretáriadu 

minimu loron 10 antes enkontru tuirmai Konsellu 
Administrasaun nian.

Artigu 9º - Dokumentu sira ne’ebé akompaña projetus:

Projetu sira ne’ebé atu submete ba Sekretáriadu 
Tékniku ba Dezenvolvimentu Kapital Umanu ka ne’ebé 
dezenvolve hela, tenki akompaña ho dokumentasaun 
téknika sira liuliu hanesan informasaun tuirmai ne’e: 

•	 Objetivu estratéjiku ba projetu;
•	 Parte ne’ebé envolve;
•	 Benefisiariu diretu;
•	 Fatin projetu;
•	 Durasaun;
•	 Kustu;
•	 Relevansia projetu;
•	 Espesifikasaun importante liu ba projetu;
•	 Nesesidade implementasaun;
•	 Impaktu ka efeitu husi projetu;
•	 Adekuasaun ba Programa Governu no kuadru legal 

atual.
Aprovadu iha aneksu diploma, ne’ebé sai hanesan parte 
integral ne’e maka pakote formulariu sira no sumariu 
ba deskrisaun projetu sira,  inklui mós iha dokumentu 
tékniku hodi submete ba Konsellu Administrasaun. 

Artigu 10º - Elaborasaun no apresiasaun preliminariu ba 
projetu:

Kompetensia Sekretáriadu Tékniku ba 
Dezenvolvimentu 	 Kapital Umanu ba apresiasaun 
preliminariu kona-ba projetu sira maka submete ona, 
ne’ebé depende ba ninia kazu:

•	 Determina hodi haruka fila-fali ba Ministeriu 
proponente, karik seidauk kumpri rekezitu sira no 
formalidade sira maka prevista iha diploma ne’e no 
seidauk haree forma ou dokumentu adekuadu ne’ebé 
hato’o; 

•	 Hato’o ba Prezidente Konsellu Administrasaun ita 
nia ajenda.

Kompetensia Sekretáriadu Tékniku ba Dezenvolvimentu 
Kapital Umanu mós kona-ba dezeña projetu sira 
ne’ebé difinidu iha Konsellu Administrasaun, nomós 
preparasaun ba proposta projetu sira ne’ebé konsidera 
relevante.

Sirkulasaun entre membru sira iha Konsellu 
Administrasaun ba projetu ne’ebé mak atu avalia, akontese 
loron 3 molok enkontru Konsellu Administrasaun nian.

3.2.Mandatu Diretor Ezekutivu FDCH

Mandatu no papel Diretor Ezekutivu  FDCH nian, 

Artikula ho Komisaun Funsaun Públika (CFP) no ho Institutu 
Nasionál Administrasaun Públika (INAP), finansiamentu 
no implementasaun ba programas no projetus formasaun 
funsionárius públikus, no mós akompaña no monitoriza 
programa no projetu sira
Asesora teknikamente CA-FDCH iha avaliasaun ba relevánsia 
projetu sira ne’ebé atu dezenvolve, no mós kona-ba nesesidade 
sira kona-ba ninia implementasaun
Koordena no apresia preliminarmente projetu sira ne’ebé 
propostu ba Fundu no submete ba apresiasaun CA-FDCH nian
Elabora programa no projetu sira ne’ebé aprovadu husi CA-
FDCH
Dezenvolve mekanismu nesesáriu sira ba definisaun projetu 
sira kona-ba bolsas estudu no formasaun téknika iha rai-laran 
no iha estranjeiru
Promove elaborasaun ka revizaun ba lejislasaun aplikável iha 
matéria bolsas estudu nian
Koordena prosedimentu sira ba abertura konkursu, selesaun 
pur méritu, atribuisaun bolsas, no mós prosedimentu seluk 
ne’ebé prevista iha lejislasaun sira ne’ebé aplikável iha matéria 
bolsas estudu.
Promove elaborasaun ka revizaun ba lejislasaun ne’ebé 
aplikável ba bolseiru sira, ho objetivu atu inkorpora mekanismu 
sira ba akompañamentu no forma sira ba avaliasaun ba sira nia 
atividades.
Presta ka fó apoiu ba CA-FDCH iha opsaun sira ba finansiamentu 
investimentu públiku iha formasaun no dezenvolvimentu 
rekursus umanus nasionais
Dezenvolve prosedimentu sira ne’ebé garante seguransa iha 
negosiasaun no asinatura akordus, programas no projetus 
plurianuais
Elabora relatóriu sira prestasaun kontas kona-ba ezekusaun 
programas no projetus Fundu nian
Mantém arkivu ida ba atas reuniaun CA-FDCH nian
Hala’o tarefa sira seluk ne’ebé determina husi lei, regulamentu 
ka determinasaun husi superiór.
Estabelese iha artigu 10.o Dekretu-Lei hanesan, Secretariado 
Técnico diriji husi Diretór Ezekutivu FDCH, nomeadu liu husi 
rejimi komisaun servisu, tuir Lei, ho durasaun mandatu tinan 
4, renovável dala ida deit ho períudu ne’ebé hanesan.

3. PROSESU  NO MANDATU

3.1. Prosesu Submisaun Projetu iha FDCH

Iha artigu 8º  husi Diploma Ministerial no 09/2011,  koalia kona 
ba prosesu submete dokumentu projetu sira ba FDCH, hanesan 
tuir mai ne’e:

•	 Kompetênsia Ministériu sira no orgaun Governu nian 
sira seluk hodi submete projetu sira ba Sekretáriadu 
Tékniku hodi bele hetan konsiderasaun husi Konsellu 
Administrasaun;

•	 Sekretáriadu Tékniku maka responsavel hodi koordena ba 
halibur projetu sira ne’ebé propoin husi orgaun Governu 
nian, hodi bele submete ba hetan apresiasaun husi Konsellu 
Administrasaun, nune’e mós kona-ba implementasaun 
programa foun no projetu sira ne’e aprovadu husi Konsellu 

hakerek iha Artigo 10º iha Dekretu lei nu 13/2020, 15 de 
Abril 2020, kona-ba kompetênsia atu jere no tau matan ST-
FDCH iha ninia funsionamentu lor-loron.

Aleinde ida-ne’e, Diretor Ezekutivu Fundu nian hetan mós 
mandatu no póder husi Konsellu Administrasaun liuhosi 
DESPAXU n.º 1 /CA - FDCH/II/16, DELEGASAUN 
KOMPETENSIA atu bele iha responsavel masimu reprezenta 
Konsellu atu:

•	 Dirije no orienta jestaun diária ba FDCH, liuliu despaxu 
ba arkivu no korrespondénsia ne’ebé tama, no asinatura 
ba karta ofisial sira mak haruka ba orgaun no servisu sira 
tutela ba FDCH ka entidade nasionais públiku no privadu;

•	 Jestaun no administrasaun ba rekursu patrimoniu ne’ebé 
mak atribui ba FDCH, tuir lei ne’ebé vigóra;

•	 Jestaun no administrasaun rekursu umanu ne’ebé mak 
atribui ba FDCH; 

•	 Hala’o prosidementu sira tuir lei aprovizionamentu, 
liuliu loke no adjudikasaun, nomós asina kada kontratu 
prestasaun servisu relasiona ho apoiu tékniku husi 
FDCH, to’o montante masimu ne’ebé permite tuir lei ba 
Ministru ida; 

•	 Hala’o prosedimentu sira tuir lei aprovizionamentu, 
liuliu loke no adjudikasaun, nomós asina kada kontratu, 
relasiona ho fornesimentu sasan, prestasaun servisu ka 
ezekusaun ba obra FDCH nian, to’o montante masimu 
ne’ebé permite tuir lei ba Ministru ida; 

•	 Autoriza despeza/gastus ba orsamentu FDCH nian, 
hanesan responsavel masimu ba servisu, bele nomea 
responsavel balun hodi autoriza asinatura ofisial 
ba Formulariu Kompromisiu ba Pagamentu (FCP/
CPV), Orden ba Sosa (OC/PO), Pedidu no Orden ba 
Pagamentu (POP/PRT), nomós responsavel ba iha área 
administrasaun, área finansa, área lojistika, nomós 
ofisiais sertifikasaun no autorizasaun iha Fundu, kuandu 
nesesariu;

•	 Aprova pedidu sira adiantamente no presiza hari’i 
prestasaun serbisu, nune’e mós verifika kada relatóriu;

•	 h)Aprova viajen asesor sira nian ou funsionáariu sira iha 
FDCH; 

•	 Valida Planu Anual, Planu Aprovizionamentu no Planu 
Ezekusaun Orsamental; 

•	 Valida Relatóriu progresu orsamentu no Relatóriu Anual 
Preliminariu. 

3.3.Rekursu Finanseira FDCH nian

Fonte orsamentu FDCH nian mai husi dotasaun sira estadu 
ninian nebé hakerek iha livru orsamentu númeru 6 (Livru nu 
6) hodi deskreve programas prinsipais ba dezenvolvimentu 
rekursus umanus nian iha Timor-Leste, liu-liu fahe ba 
programas ha’at (4), ma’ak hanesan:

3.3.1.Programa Formasaun Profissional 

Maioria orsamentu ba programa ne’e, sei finansia ba atividades 
formasaun profissional iha Centro de Formasaun ne’ebé 
SEPFOPE (Secretária do Estadu da Politíca de Formação 

Profissional e Emprego) halo konta ka tau-matan ba, inklui 
mós programa Liñas Ministeriais (LM) sira seluk ne’ebé 
konsentra ba formasaun funsionárius ka empregadu sira 
ne’ebé hasa’e kualifikasaun bada’en ka skills iha área enjiñeria 
no sira seluk tan tuir padraun iha QQTL (Quadramento 
Qualificação de Timor-Leste) ka iha lian inglês ma’ ak NQF 
(National Qualifications’ Framework – NQF) ne’ebé sertifika 
husi INDMO (Instituto Nacional de Dezenvolvimento de 
Mão de Obra) – SEPFOPE  ba nível formasaun profissional 
no’mós husi ANAAA (Agência Nacional de Avaliação e 
Acreditação Académica) – Ministério da Educação (MdE) 
nian, nuudar izemplu: Padraun ba Sertifikadu 1 – IV 
hetan akreditasaun iha INDMO-SEPFOPE no padraun 
ba Sertifikadu V-IX (Diploma 1 – Doutoramentu) hetan 
akreditasaun husi ANAAA-MdF.

Programa ne’e iha ninian objetivu atu finansia Liñas 
Ministeriais (LM) sira nian funsionáriu hodi prepara no 
hasa’e kompetênsias abilidade timoroan sira nian, liu-liu 
ba jovens feto no mane bazeia ba ejijensia ba nesessidades 
industria ka mercadu traballu nian ka abilidades ne’ebé  ho 
natureza ka karater níveis sertifikasaun. 

3.3.2.Programa Formasaun Téknika 

Programa ne’e fó apoiu tomak ba dezenvolvimentu 
kapasidade funsionáriu Estadu nian ka ajentes iha Estadu 
tomak ba área oin-oin, haktuir planu no prioridade governu  
nian ba setór hotu-hotu ho objetivu atu aumenta matenek no 
dezenvolve nomós mellora di’ak liu tan prestasaun servisu 
ajentes ka mákina estadu hodi serbii di’ak liu tan iha sira-nia 
servisu fatin.

Formasaun ba iha futuru sei depende ba rekezitu ka regras no 
leis Regime de Carreira husi Commissão da Função Pública 
(CFP) hodi nune’e bele assegura liu tan politíka estadu nian 
hodi hare ba kompetênsias no pozisaun funsionáriu idak-
idak ida dezenvolvimentu estadu ne’e.

Níveis no área ba formasaun sei adapta tuir regras da 
função pública, inklui mós prioridade estadu nian ne’ebé 
sei foti referénsia husi “Estudo Mapeamento Nacional ba 
Prioridadades Recursos Humanos ba iha Setor Públiku no 
Privadu” ne’ebé halao husi Secretariado do FDCH ina tinan 
2016 nian rohan (fim de 2016) ho orientasaun CA-FDCH 
nian nomós aprova iha Conselho de Ministro (CdM) iha 
loron 23 de Agosto 2016, hodi responde mós ba objetivu 
PEDN (Planu Estratégico do Dezenvolvimento Nacional) 
2011-2030.

3.3.3.Programa Bolsas Estudus-BdE 

Programa ne’e ninian foku no objetivu maka atu finansia 
Timor-oan feto no mane hodi hetan oportunidade atu 
kontinua ba estudu nível ensinu superior hahu husi nível 
Diploma 1 to’o nível Doutoramentu haktuir Quadramento 
Qualificação Nacional de Timor-Leste – QQNTL (National 
Qualifications’ Framework – NQF) ba iha Universidades 
ka Institutu Superior sira tantu iha rai-laran no rai-liur. 

Áreas estudu sei haktuir prioridades  governu  no nesesidade 
nasaun ninian. 
Oportunidade ba Bolsa de Estudo sei aplika ba funsionárius 
estadu nian nomós públiku timoroan feto no mane hahu husi 
tinan 17 to’o tinan 50 depende ba níveil eskolar. 

Prosesu Bolsa de Estudo sei liuhosi konkursu formál ne’ebé 
Ministériu ka Instituisaun Estadu RDTL ida mak tenke 
organiza ho aprovasaun husi CA-FDCH ne’ebé sei determina 
no aprova proposta mai husi LM ne’ebé mak organiza 
programa ne’e.
	 Apoiu finanseiru husi FDCH ba programa ne’e, bele 
liuhosi meius rua (2):

3.3.3.1.	Programa Bolsa Estudu Kompleta 
(Full Scholarship);

	 Programa ne’e sei hetan apoiu másimu husi FDCH 
hodi selu ka kobre ba kustu Propinas Eskola, Kustu ba Vida 
moris nian (Kustu de vida), Seguru/ Tratamentu ba Saúde 
nian no Transporte ka Bilhete de Viagem ba iha rai-liur (Ba 
& Fila – dala ida deit) wainhira remata estudu, kustu material 
didaktiku no Kusto balun tan hanesan peskiza ba finalista 
nian.
	
Importante ka obrigasaun atu estabelese akordu memorandum 
entre Instituisaun iha Estadu RDTL ho instituisaun ensinu 
superior sira iha rai-laran ka ba iha rai-liur. Partikularmente 
ba iha rai-liur, instituisaun ne’ebé  organiza programa bolsa 
de estudo tenki koordena mós  ho MNEC (Ministério dos 
Negocios Estrangeiros e Cooperação) atu servisu besik ho 
Embaixadas RDTL iha nasaun hospedeiru inklui mós ho 
Consulados RDTL nian.

	 Atu FDCH bele aprova no ezekuta pagamentu ba 
programa ne’e, precizamente tenki iha dokumentus hanesan: 
MoU (Memorandum of Understanding), MoA (Memorandum 
of Agreement) ka Technical Agreement ba implementasaun 
programa ne’e entre instituisaun sira.

	 Parte seluk, tenki iha mós akordu kontratu entre 
instituisaun nebé  organiza ho bolseiru sira hodi koalia kona 
ba “Deveres ka Obrigasaun, Responsabilidade, Sanksoens” 
husi parte hotu-hotu atu nune’e bele garante programa ne’e 
ninian sussesu. 

3.3.3.2.	Bolsa de Estudo Parcial 
(BEP) liuhosi Subsidío Individuais (SI);

Aparte husi programa bolsa de estudo iha FDCH nebé  liu 
husi prosesu konkursu formál organizadu husi LM ka FDCH 
rasik, haktuir matadalan ba formasaun no bolsa de estudo 
FDCH nian, iha mós verba ka orsamentu balun alokadu atu 
fo subsidío orsamentu balun ne’ebé  sei fornese  ba Timor-
oan sira nebé  estuda hela iha nível ensino superior, tantu iha 
rai laran ka ba iha instutuisaun sira rai liur nian.

Objetivu husi apoio ne’e ma’ak hanesan tulun ida komplementar 
(subsidío complementar) ka hanesan ajudo ka apoio financeiro 
balun hodi  fo ba estudantes Timor-oan ida husi nível Diploma-1 
to’o fali nível de estudo Doutoramento, nebé  iha valores ka notas 
escolar di’ak durante prekursu akadémiku nian.

Apoio subsidio ne’e sei fo dala ida deit ba estudante ida dala ida 
wainhira hetan rekomendasaun husi Comité Avaliasaun Proposta 
Subsídios (CAPS) hodi elabora no hato’o parecer ba CA-FDCH 
haktuir Artigu 11 ponto 3o iha Diploma Ministerial no 11/2011, 
13 de Abril. Kompozisaun ba CAPS husi Secretário Executivo 
do FDCH nebé  prezidi, membros ma’ak Diretor Nasional sira 
iha FDCH. 

	 Kritérius jerais atu avalia ba propostas subsidíus 
individuais no subsidíus finalistas, ma’ak hanesan tuir mai 
ne’e:

Proposta subsidíus tenki dirije ba CA-FDCH ka Prezidente 
CA-FDCH hodi esplika necessidades estudo no difikuldade 
finanseira ne’ebé  estudante ida hasoru. Maibe bele mós 
dirije diretamente ba Diretor Ezekutivu  FDCH wainhira iha 
delegasaun kompetênsias husi CA-FDCH ka Prezidente do CA-
FDCH ka Ministru tutelado;

Dokumentus ne’ebé  presiza atu anexa mak:
a) Karta Pedidu ka rekerimentu dirije ba Prezidente CA-FDCH 
ka Diretor  Executivo FDCH nian wainhira hetan delegasaun;

b) Detalles tabela orsamentu ne’ebé  kobre de’it ba (la’os selu 
ba item tomak):  Propinas (dala ida de’it), Materiais Didáktika, 
Kustu Pratika ka Peskiza Finalista no Teze;

•	 Karta komprovativu (Surat Pernyataan) sei ativu iha escola 
ka hanesan estudante finalista;

•	 Notas ka valor eskola nian ka transcript husi hahu escola to’o 
final (pelo menos notas semestre ida nian);

•	 Kopía Kartaun Estudantes (ID Card/ Kartu Mahasiswa);
•	 Kopía Kartaun Billete Identidade (iha proposta iha rai-laran) 

ka Kopía Passaporte ba iha estudante iha rai-liur;
•	 Kopía Konta Bankária ho número Swift Code/ IBAN no 

assina iha leten. 
•	 Notas ka valores nebé  hatama tenke atinji, pelu-menus:
•	 Valor notas em total 13 ba iha países/ nasaun CPLP;
•	 GPA ka total media ho 2,75 ba iha nasaun Inglêses;
•	 IPK ka total media pelu menus 3 ba Universidades Privadus 

no IPK  2,75 ba Universidades Públicos iha Indonésia.
•	 Ba estudante ida so bele hetan apoiu subsidíu dala ida de’it. 

Ho razaun tamba FDCH tenke garante katak orsamentu sei 
disponível ba Timor-Oan hotu-hotu ne’ebé  mós iha direito 
hanesan.

Maibé se wainhira hetan rekomendasaun no aprovasaun 
direitamente husi CA-FDCH ka Prezidente do CA-FDCH, 
pedidu ne’e sei prosessa iha Secretariado FDCH ho rekizitus 
pagamentus ne’ebé iha, inkluindu halo kontratu ba bolsa parsiál 
nian, haktuir iha Diploma Ministerial no 09/2011, 13 de Abril, 
iha Ponto 3º, Artigu 11, nebé ko’alia: 



“No caso de pedidos  individuais de apoio por cidadãos 
Timorenses, compete ao Secretariado a coordenação da 
selecção por mérito e submissão dos mesmós ao Conselho de 
Administração.”

Programa ne’e, bele mós aplika, wainhira iha parceria entre 
estadu RDTL ho Instituisaun ruma nebé fornese Bolsas 
metade ka Inan-Aman sira ne’ebe selu rasik sira nian oan, 
tantu atu kobre Propinas ka Kustu de Vida ka orsamentu 
ruma nebé hetan konkordansia atu fahe ka partilha recurso 
entre Instituisaun 2 husi Estadu RDTL ho parceiro ruma 
interna ka externa (rai-liur).

3.3.4.Tipu Formasaun Seluk (Outros Tipos de Formação) 

Programa ne’e abranje ba apoiu Estájiu Profisionál, Peskiza ho 
Fiskalizasaun ne’ebe ho ninia benefisiariu hahu husi 2011 to’o 
ohin loron  11,907 husi númeru ne’e Feto 4,150  no Mane 7,757.   
Programa ne’e hanesan mós programa sira seluk, aprezenta 
proposta no hetan aprovasaun husi CA-FDCH. 

Bazeia ba Livru do Orsamentu no 6, hahu kedas husi tinan fiscal 
2011, wainhira fundo ne’e hari’i, tinan-tinan Secretariado do 
FDCH elabora proposta konaba planu programas tomak nebe 
mai husi Linhas Ministeriais (LM) acreditadas ba fundo ne’e, 
no apresenta ba CA-FDCH hodi hetan aprovasaun ba planus 
hirak ne’e, hafoin encaminha ba Direção Geral das Finanças 
do Estadu iha Ministério das Finanças hodi halo súmario no 
ajusta iha Livro no 6. 

Hafoin, sumário nebé  MdF kompila sei aprezenta ba iha 
Commissão de Revisão do Orçamento Politíca (CROP) 
prezidida husi Primeiro Ministro da RDTL nudar Presidente 
do CROP. 
Depois hetan tiha aprovasaun husi CROP, proposta orsamentu 
ne’e sei lori fali ba iha Conselho de Ministros (CdM) hodi
deskute final no lori ba iha Parlamento Nacional atu hetan 

mós aprovasaun, antes atu lori ba iha Presidente da Repúblika 
atu promulga.
3.4.Relasaun Parseria entre Secretariado FDCH, Liñas 
Ministeriais no Parceiro  sira Seluk.

Programas ne’ebé finansiadu husi FDCH, maioria finansia 
planus no programas prioridades ba dezenvolvimentu rekursos 
individus iha orgaun estadu tomak iha RDTL, inkuindu LM, 
Orgaun Autonomas , Centro Formasaun, membrus CCI 
(Câmara do Comercio e Industria) no Públiku Timor-Oan 
tomak nebé assessu orsamentu liu husi instituisaun do estadu 
ida.

Setor privadu ka públiku Timor-Oan seidauk permite atu iha 
ligasaun direta mai Secretariado FDCH atu iha verba rasik ka 
assessu rasik ba orsamentu no hakerek iha livru no 6.  

Tanba ne’e, relasaun entre FDCH liu husi Secretariado FDCH 
nian ho orgaun estadu no governu sira ma’ak sei halo parceria 
atu nune’e bele involve individu ka instiuisaun nebé deit hodi 
bele hola parte liu husi kontratu de parceria ruma hodi hetan 
apoiu orsamentu bazeia ba programa no prioridades mai husi 
LM sira no aprova dahuluk iha CA-FDCH.
			   ***

“"Sidadaun ida-idak ho nia planu 
ida ba moris, ho matadalan ne'ebe 
klaru no akonsellamentu adekuada 
kona-ba oportunidade ba  eduka-
saun, formasaun no diferente op-

saun profisional"”
(Taur Matan Ruak, Discurso do 1o 
Ministro - Tomada de Posse 22 - 06 

-2018)

